
1. ПРАВНИ РАМИКИ ДЇЛОВАНЯ ЛОКАЛНОГО ОМБУДСМАНА 

 
 Шицки поняца хтори у тим Звиту похасновани у хлопскому роду, подрозюмюю исти 
поняца у женским роду. 
  

 У складзе зоз членом 97. Закона о локалней самоуправи ("Сл. глашнїк РС", чс. 129/07, 
83/14 – др. закон, 101/16 – др. закон и 47/18), зоз хторим предписане же би ше до єдинки 
локалней самоуправи могол увесц локални омбудсман, хтори овласцени  нєзависно и 
самостойно контроловац почитованє правох гражданох, утвердзовац потупенє хтори направени 
з актами, дїлами або нєроботу орґанох управи и явних службох, кед слово о потупеню 
предписаньох и общих актох єдинки локалней самоуправи, же ше компетенция, овласценя, 
способ поступаня и вибора и преставаня длужносци локалного омбудсмана ушорює зоз статутом 
и з другима общима актами, Скупштина Городу Нового Саду прилапела Статут Городу Нового 
Саду („Сл. лїст Городу Нового Саду“ чс. 11/19), хтори у одреднїци члена 127. предписує же би 
Локални омбудсман нєзависно и самостойно охраньовал права гражданох и контроловал роботу 
городских управох, окремних орґанизацийох и службох, Городскей ради кед поступа як 
другоступньови орґан у управним поступку, орґана хтори компетентни за правну защиту 
маєткових правох и интересох Городу, як и других орґанох и орґанизацийох, подприємствох и 
установох чийо снователь Город, а хторима зверени явни овласценя, як и же ше з Одлуку 
Скупштини Города блїжшей ушорює компетенция и овласценя, способ поступаня и поступок 
одлучованя, вибор и преставанє длужносци, як и други питаня од значносци за роботу 
Локалного омбудсмана. 

 
 
 На основи Статута, Скупштина Городу Нового Саду на зашеданю хторе отримане дня 
12. децембра 2019. року прилапела Одлуку о Локалному омбудсманови („Службени лїст 
Городу Нового Саду“, чс. 59/19), а чийо Одлука ступела на моц 21. децембра 2019. року. 
 
 Скупштина Городу Нового Саду на LXI зашеданю хторе отримане дня 28. фебруара 
2020. року вибрала Марину Попов Иветич за Локалного омбудсмана и Стоянку Вараїч за 
заменїка Локалного омбудсмана. На XLIV зашеданю хторе отримане дня 16. октобра 2023. 
року Скупштина Городу Нового Саду принєсла  ришенє о преставаню функциї Локалного 
омбудсмана Марини Попов Иветич на основи поднєшеного задзекованя. 
 
 Скупштина Городу Нового Саду на XLIX зашеданю хторе отримане дня 05. марца 
2024. року вибрала Стевану Субич, мастер правнїцу, за Локалного омбудсмана. 
 

У канцелариї Локалного омбудсмана цеку 2024. року було двойо функционере и три 
заняти на нєодредзени час. 
 
 Зоз одреднїцу члена 45. Одлуки о Локалному омбудсманови предписане же би 
Локални омбудсман раз до рока, а найпознєйше по 15. марец наступного року, подношел 

Скупштини Городу звит за предходни рок о своїх активносцох, и витворйованю, почитованю 
и унапредзованю людских правох, у хторим ше виноши обща оцена о роботи орґанох, 
односно службох зоз становиска стану защити людских правох и шлєбодох, положеня окреме 
чувствительних ґрупох, як и обачених препущеньох и мирох хтори предклада за їх 
одклоньованє. Звит зоз пасусу 1. того члена ма окремне число и структуру притужбох, общу 
оцену роботи орґанох, односно службох зоз становиска применьованя предписаньох, обачени 
препущеня и препоруки, думаня и предклади за їх одклоньованя, як и критики и похвали 
дзепоєдних орґанох, односно службох, и старшином хтори руководза зоз орґанами, односно 
службами. Звит зоз пасусу 1. того члена обявює ше у „Службеним лїсту Городу Нового Саду“ 
и на интернет порталу Скупштини Городу, а випоручує ше и средством явного информованя. 
Звит Локалного омбудсмана ше розпатра пред Скупштину Городу и о йому ше нє гласа. 
 
 

2. КОМПЕТЕНТНОСЦИ ЛОКАЛНОГО ОМБУДСМАНА 
 

 Локални омбудсман Городу Нового Саду овласцени контроловац почитованє правох 
гражданох, утвердзує потупенє хтори направени зоз актами, дїлами и нєдїйвствованьом 
городских уравох, окремних орґанизацийох у служби Города Нового Саду, Городскей ради 
кед поступа як другоступньови орґан у управним поступку, орґана хтори компетентни за 
правну защиту маєткових правох и интересох Городу Нового Саду, як и других орґанох и 
орґанизацийох, подприємствох и установох чийо снователь Город Нови Сад, а хторима 
зверени явни овласценя.     
 
 Локални омбудсман нє овласцени контроловац роботу Скупштини Городу, 
Городоначалнїка Городу Нового Саду, окрем кед поступа як другоступньови орґан у 
управним поступку, як и роботу судох и яцвих тужительствох.   
 
 

3. ПОСТУПОК ПРЕД ЛОКАЛНИМ ОМБУДСМАНОМ 
 
 Поступок пред Локалним омбудсманом регуловани з Одлуку о Локалному 
омбудсманови („Службени лїст Гораду Нового Саду“, чс. 59/2019). Локални омбудсман 
порушує поступок по притужби гражданох або по власней инициятиви. Гражданє подноша 
притужбу у писаней форми, уключуюци шицки способи електронскей комуникациї, або 
усмено на записнїк. Притужба муши мац особни податки подношителя притужби и муши мац 
факти и докази хтори подопераю наводзеня зоз притужби.  
 Попри права на порушованє и водзенє поступка, Локални омбудсман ма право же би 
зоз даваньом добрих услугох, поштреднїцством и зоз даваньом совитох и думаньох о 
питаньох зоз своєй компетентносци дїквстує превентивно, зоз цильом унапредзованя роботи 
орґанох управи и унапредзованьом защити людских правох и шлєбодох.   
 Локални омбудсман нє поступа по анонимних притужбох, окрем кед преценї же у  
анонимней притужби ма основз за його пошушованє, кед поступок порушане по власней 
инициятиви.  

 Притужба ше може поднєсц на ссербским язику або на язикох националних менгинох 
хтори у урядовим хаснованю на териториї Городу Нового Саду. Поступок пред Локалним 
омбудсманом безплатни и нє явни. 
 Локални омбудсман ма обовязку обвисциц подношителя притужби и орґана управи на 
хтори ше притужба одноши, як у случаю кед утвердзи же нєт основи за порушованє и водзенє 
поступка по притужби, так и у случаю кед одлучи порушац поступок по притужби. Кед 
Локални омбудсман одлучи порушац поступок длужни є обезпечиц становиско орґана, 
односно служби на чийо поступки ше притужба одноши, зоз тим же орґан, односно служба 
длужни обвисциц Локалного омбудсмана о своїм стновиску у термину хтори му Локални 
омбудсман одредзи, а хтори нє може буц кратши як 8, анї длужи як 30 днї од дня приманя 
обвисценя Локалного омбудсмана о порушованю поступка. 
 Одвит орґана, односно служби се доручує подношительови притужби, хтори ма 
термин од 15 дньох же би ше на исти вияшнєл. Кед подношитель притужбе будзе задовольни 
зоз поступаньом органа, або нє одвитує у охабеним термину, поступок се застановює. Кед 
подношитель притужби нє будзе задовольни зоз одвитом орґана, Локални омбудсман може 
одлучиц же поступок застанови або глєда нови факти и докази.   
 Кед Локални омбудсман найдзе жє нє исновали нєдостатки у роботи орґана, односно 
служби, застановише поступок, як и у ситуацийох кед орґан, односно служба одклонї 
потупенє або нєдостаток; кед подношитель притужби нє сотрудзує у поступку або поцагнє 
притужбу; як и кед ше поруша други одвитуюци поступок за защиту правох. 
 У ситуацийох кед Локални омбудсман найдзе же исновали нєдостатки у роботи орґана, 
односно служби, упуцує препоруку, думанє або предклад орґану, односно служби о тим же би 
обачени нєдостаток требало одклонїц, зоз тим  же орґан, односно служба длужни обвисциц 
Локалного омбудсмана о мирох хтори превжал, односно о причинох пре хтори нє поступел по 
препоруки, думаню або предкладу у термину хторри нє може буц кратши як 15, анї длужей як 
30 днї.   
 

4. АКТИВНОСЦИ ЛОКАЛНОГО ОМБУДСМАНА 
 
 Улога институциї Локалного омбудсмана ключни у змоцньованю одвичательносци и 
транспарентносци локалней самоуправи, служи за защиту правох гражданох и змоцньованю 
довирия медзи гражданами и институциями. Пре наведзени причини найвекша часц 
активносцох хтори запровадзал Локални омбудсман унапрямени на ришованє проблемох 
хтори гражданє визначую у своїх притужбох.   
 
 Окрем поступаня по притужбох гражданох, Локални омбудсман у цеку 2024. року 
реализовал велї активносци хтори ше одноша на виглєдованє и едукациї, зоз окремним 
акцентом на права окреме чувствительних ґрупох, хтори унапрямени на защиту и 
унапредзованє людских правох.   
 
 У цеку 2024. року Локални омбудсман обиходзел месни заєднїци на териториї Городу 
Нового Саду, хтори оддалєнши у одношеню на канцеларию Локалного омбудсмана, же би 

гражданом було оможлївене винєсц свойо проблеми и евентуално поднєсц притужбу на 
роботу орґанох управи у рамикох компетентносци Локалного омбудсмана.  
 
 Окрем наведзеного, Локални омбудсман у цеку 2024. рока бул присутни на фаховх 
сходох, преподаваньох и едукацийох хтори як тему мали защиту и унапредзованє людских 
правох.   
 О шицких наведзених активносцох Локалного омбудсмана будзе бешеди у дальшим 
тексту Звита за 2024. рок.  
 
 5. СТАТИСТИЧНИ ПОДАТКИ 

 
 Локалному омбудсманови ше у цеку 2024. року обрацело вкупно 421 граждан, и зоз  
подношеньом притужби, и прейґ телефона або особнє зоз приходзеньом на розгварку зоз 
занятима у канцелариї Локалного омбудсмана. Поднєшено 148 притужби, два поступки 
порушани по власней инициятиви Локалного омбудсмана, а 271 граждан ше обрацел усмено, 
без подношеня притужби. 
 

Од вкупно 421 обрацаньох гражданох, Локалному омбудсманови ше обрацели 204 
жени – 48,45%, 198 хлопох – 47,03%, док ше 19 обрацаньох – 4,52%  водзи ше як друге (пре 
приклад: правни особи, анонимне и под.). 
 
 Локални омбудсман у цеку 2024. року поступел у вкупно 163 предметох. Од того 
числа 13 предмети зоз 2023. року хтори пренєшени до 2024. року, а други обрацаня зоз 2024. 
року.  
 
 У цеку 2024. року Локални омбудсман формовал 150 предмети по основи притужбох 
гражданох и власней инициятиви. На концу 2024. року, Локални омбудсман законьчел 
поступок у 138 предметох, а нє законьчел поступок у вкупно 23 предметох, хтори порушани 
по основи притужбох зоз 2024. року и двох предметох, хтори порушани по основи притужбох 
зоз 2023. року. 
 
 У погляду способу подношеня притужби, у цеку 2024. рока 102 гражданє притужбу 
поднєсло прейґ електронскей пошти (мейла), 19 гражданох притужбу поднєсло особнє, дзевец 
гражданох притужбу поднєсло прейґ пошти, дзевец гражданох прейґ сайта Локалного 
омбудсмана, два предмети порушани по власней инициятиви, осем на основу усменей 
розгварки зоз гражданом, єден прейґ телефона.   
 
 Цо ше дотика других контактох хтори заняти при Локалному омбудсманови мали зоз 
гражданами, а хтори нє резултовали зоз подношеньом притужби, заняти у канцелариї  
Локалного омбудсмана оконьчели 271 розгварку зоз гражданами. Розгварки оконьчовани 
особнє у канцелариї  Локалного омбудсмана як и прейґ телефона.   

 Зоз Одреднїцу члена 2. Одлуки о Локалному омбудсманови предписане же Локални 
омбудсман контролує роботу городских управох, окремних орґанизацийох и служби Городу 
Нового Саду, Городскей ради кед поступа як другоступньови орґан у управним поступку, 
орґана хтори компетентни за правну защиту маєткових правох и интересох Городу Нового 
Саду, як и других орґанох и орґанизацийох, подприємствох и установох чийо снователь 
Город Нови Сад, а хторима зверени явни овласценя.   
 
 Число поднєшених заувагох на роботу орґанох, односно службох Городу Нового Саду 
приказани у слїдующей таблїчки: 
 Назва орґана Поднєшени 

притужби 
1. Городска управа за инспекцийни роботи 26 
2. Городска управа за будовательну жем и инестициї   13 
3. ЯКП „Водовод и канализация“ Нови Сад 12 
4. Городска управа за урбанизем и будовательни роботи 10 
5. ЯКП „Городске желєнїдло“ 4 
6. Городска управа за транспорт и драги 4 
7. Городска управа за маєтково и маєтково-правни дїла 4 
8. ЯКП „Лисє“ Нови Сад 3 
9. Центер за социялну роботу Городу Нового Саду 3 
10. Городска порцийна управа 2 
11. ПУ „Радосне дзециньство“ Нови Сад 2 
12. ЯКП „Информатика“ 2 
13. ЈГТП „Нови Сад“ 2 
14. ЯКП „Паркинґ сервис“ 1 

 
 На основи наведзених податкох може ше констатовац же ше гражданє найбаржей жаля 
на роботу тих орґанох зоз хторима каждодньово приходза до контакту и хтори компетентни 
за ришованє велького числа проблемох гражданох, як цо наприклад Городска управа за 
инпекцийни роботи, хтора оконьчує роботи инспекцийного надпатраня над запровадзаньом 
велького числа одлукох хтори принєсол Город Нови Сад.  
 

Попри заувагох на роботу орґанох, односно служби чию роботу контролує  Локални 
омбудсман, гражданє ше у цеку 2024. року жалєли и на субєкти правох чию роботу нє 
контролує Локални омбудсман, та ше пре тоту причину Локални омбудсман оглашовал 
нєкомпетентним за поступанє. 
 
 Гражданє ше жалєли на роботу Ґеронтолоґийного центра Нови Сад, Клинїцкого центра 
Войводини, Уставного суда, Привредней комори, Министерства нукашнїх дїлох Републики 
Сербиї, Националней службе за обезпечованє роботи, Скупштини Городу Нового Саду, ЯП 
„Пошта Сербиї“, Ловарского дружтва, Сербского народного театра, Министерства одбрани- 
Воєне оддзлєнє, „Желєзнїца Сербиї“ АД, Завода за ровноправносц полох, Управи царини 

Републики Сербиї, Дома здравя „Нови Сад“, Явного водопривредного подприємства „Води 
Войводини“,  Републичного фонда за пензийне и инвалидске осиґуранє, Републичного фонда 
за здравствене осигуранє, „Нови Сад-Ґас“ ДОО, Републичного геодезийного завода, 
„Електропривреди Сербиї“ АД, управительох квартельних заєднїцох, професионалних 
управительох квартельних заєднїцох, суд, стредню школу, основну школу, явних 
вивершительох, новтарушох, адвокатох, приватних роботодавательох, приватну клинику, 
кабловских и мобилних оператерох, предавальнї, инвеститорох, приватни подприємства, 
курирски служби,  месни заєднїци, банки и друге.  
 
 Попри наведзених субєктох права, гражданє ше жалєли и на сушедох и членох 
фамелиї, квартельодавательох и закупцох, а тиж ше обрацали Локалному омбудсманови зоз 
вимогами за даванє правней помоци, зоз вимогу за толмаченє предписаньох и друге.  
 
 У шицких наведзених случайох Локални омбудсман после розпатраня проблемох на 
хтори гражданє указую, дал совит гражданом и упуцел их на компетентни орґан. 
 
 Гражданє у цеку 2024. року указовали Локалному омбудсманови на слїдующи 
проблеми: нєзадовольство зоз поступаньом Министерства нукашнїх дїлох, явних 
вивершительох, проблем зоз триманьом домашнїх животиньох, нєришованє проблема 
нєлеґалних обєктох, нєдоставанє документациї од управителя квартелнєй заєднїци, 
нєприлапйованє пригваркох за понїщованє оцени у основней школи, проблем зоз катастром у 
вязи зоз виправйованьом уписованя права своїни на квартелю, проблем зоз офталмолоґом у 
вязи зоз упуцованьом на операцию катаракти, проблем зоз нарушованьом приватносци пре 
поставени камери, проблем зоз обрахунком порциї на преношенє абсолутних правох, проблем 
зоз обрахунком трошеня струї и суму поглєдованя, проблем у вязи нєочитованя броїла, 
притужба за мобинґ, проблем коло предаваня нєрухомосци, проблем зоз експроприяцию у 
вязи хторей заключене порозуменє и оконьчене виплацованє, питанє у вязи представки суду у 
Стразбуру, питанє у вязи витворйованя правох на породильне одсуство, проблем пре 
одберанє такси числа, нєможлївосц заказованя препатрунка при дохторови, проблем у вязи 
зоз нєпоставяньом слупох у Каменїцким парку, проблем у вязи зоз очкодавньом хижи у цеку 
реновираня, проблем коло поставяня контейнера, притужба у вязи зоз даваньом думаня о 
способу оконьчованя родительского права, питанє у вязи плаценя судских таксох, проблем 
зоз сушедом у вязи зоз чуреньом води, насилне справованє вожача-вицагнути транспортни 
знак, притужба на приватного роботодавателя у вязи зоз одказом контракта о роботи, проблем 
зоз сушедом у вязи зоз виводзеньом роботох на явней поверхносци, проблем плаценя 
комуналног рахунка зоз боку нєпрофитного здруженя, проблем коло уплацованя 
доприношеньох за пензийне и инвалидске осиґуранє у странскей жеми, указованє на проблем 
мацери хторей вжати дзеци, проблем нєорезованя стебла хторе нє урисоване до плану, питанє 
коло поступка доставаня здравственей кнїжочки, проблем у вязи доставаня пребувалїща у 
Републики Сербиї, проблем у вязи додатного наплацованя квадратох квартельного простора, 
проблем зоз роботу приватней клиники у вязи зоз поставяньом погришней дияґнози, проблем 
зоз галайом зоз локала, проблем зоз колонию птицох хтори знємирюю квартельошох,  
проблем зоз длужину тирваня судского поступка, проблем зоз припознаваньом стажу по 

основи участвованя у войни, проблем пре нєсанираня гавариї на водоводне мрежи, проблем у 
вязи будованя водоводней мрежи, проблем зоз подмирйованьом води, проблем зоз 
нєочитаваньом броїла за потрошену воду,  проблем у вязи велького рахунка за воду, проблем 
у вязи зоз нєдопущованьом увида до списох предмета, питанє у вязи коефициєнта за 
обрахунок плаци у складзе зоз фахову приготовку, питанє у вязи розправяньом нашлїдства, 
проблем зоз доношеньом ришеня о предлужованю хорованя, проблем зоз нєблагочасовим 
оверйованьом документа за хорованє, проблем коло обрахунка висини порцийного 
задлуженя, питанє у вязи зоз виплацованьом солидарней помоци пензионером, проблем у 
вязи нєдоставаньом фамелийней пензиї и инвалидскей пензиї, питанє у вязи погришних 
упутох на Google maps, питанє чи иснує обовязка приватней фирми же би правела платни 
лїстки занятим на кирилки, нєприпознаванє свойства странки у предметох озаконєня, 
проблем у вязи запоставяня и нєбриґи о дзецку, проблем зоз сувласнїками парцели у вязи зоз 
парцелацию, проблем у вязи зоз наплацованьом кари за паркиранє, проблем зоз нєдопущеним 
паркираньом, проблем у вязи зоз судску одлуку и витромованьом кари гарешта, молба за 
поставянє лєжацих полицайох и означованє пешацкого преходу на розкрижю, проблем зоз 
заґадзеньом воздуха, проблеми у вязи роботи професионалних управительох, проблем у вязи 
направеней спреводзки, проблем коло нєотримованя явней поверхносци, проблем зоз 
забераньом явней поверхносци, проблем зоз ловарским дружтвом у вязи зоз угрожованьом 
безпечносци, проблем зоз припознованьом роботного стажу, проблем у вязи квартеля хтори у 
власнїцству Городу Нового Саду нєлеґално уселєни, проблем зоз висину суми за рефундиранє 
трошкох хованя, проблем у вязи права на рефундиранє трошкох операциї, питанє у вязи 
условийох за упис до Реґистру ридких хоротох, притужба на роботу адвокатох, проблем у 
вязи зоз задлужованьом на мено надополнєня за одводняваня умартей особи а нє нашлїднїка, 
проблем у вязи статуса узбунївача, проблем зоз нєотримованьом приватней парцели, проблем 
зоз рахунками за одводньованя, проблем зоз роботодавательом у вязи хаснованя рочного 
одпочивка, проблем зоз приватним роботодавательом у вязи зоз виплацованьом надополнєня 
за роботу под час державних шветох, проблем зоз роботодавательом у вязи зоз 
нєодобраваньом єдноразовей помоци, проблем зоз роботу семафора, питанє у вязи термина у 
хторим єден орґан або подприємство треба одвитовац на доручени допис, проблем у вязи 
уписованя дзецка до оводи, проблем зоз бувшим малженским партнером у вязи шорового 
виплацованя алиментациї, проблем приступа парцели чийо особа власнїк, питанє у вязи 
нєевидентираного роботного стажу, питанє у вязи квартеля и порти пре експроприяциї, помоц 
пре подлу материялну ситуацию, проблем зоз закупцом у вязи зоз плаценьом квартелїни и 
комуналних трошкох, проблем пре очкодованє памятнїка, проблем зоз амброзию, проблем зоз 
витворйованьом права на акциї, питанє у вязи зоз виявйованьом правного средства, молба за 
информацию у вязи будованя аутобуского стаялїща, проблем у вязи претваряня права 
хаснованя до права своїни на жем, питанє у вязи доставаня субвенциї, проблем у вязи способу 
запровадзаня заклюученого контракта о уступаню и  розподзельованя маєтку за живота, 
притужба на роботу шалтерских роботнїкох, проблем зоз премесцаньом спортского терена, 
пригварка у вязи будованя пешацко - бициґлистичкого моста, питанє у вязи права зоз 
контракта о дочасово-почасових роботох, вимога за контролу роботи судийох суда, проблем у 
вязи нєреализованя додатного пражнєня септичней долїни хторе одобрене, проблем на 

царини пре одберанє роби, притужба на роботу мобилного оператора, притужба на роботу 
банки и друге. 
 
 Од шицких 138 предметох хтори законьчени у 2024. року (127 предмети зоз 2024. року 
и 11 предмети пренєшени зоз 2023. року), способи на хтори законьчени приказани у 
слїдующей таблїчки: 
 
Способ на хтори законьчени поступок: число 
Одруцена притужба пре нєкомпетентносц 54 
Одруцена (одбита) притужба - превчас 19 
Странка ше нє вияшнєла на одвит орґана 18 
Орґан ришел проблем после обрацаня Локалного омбудсмана 13 
Обуставени поступок – нє утвердзени нєправилносци у роботи 12 
Предмет прешлїдзени Покраїнскому защитникови гражданох-
омбудсманови 

6 

Обуставени поступок – странка задовольна зоз одвитом орґана 5 
Одруцена притужба – повтворена 3 
Утвердзени нєдостатки – думанє 3 
Обуставени поступок- инше 3 
Предмет прешлїдзени Защитнїкови гражданох Републики Сербиї 1 
Одруцена притужба – у цеку судски поступок 1 
Вкупно  138 

 
  
 Цо ше дотика обрацаня гражданох у цеку 2024. рока, а у ситуацийох кед ше гражданє 
обрацали Локалному омбудсманови усмено, а нє писмено, резултат тих обрацаньох бул 
слїдующи: у 196 случайох Локални омбудсман ше оглашел нєкомпетентним, у 45 случайох 
було превчас обрацанє кед Локални омбудсман упознал граждана же ше перше муши обрациц 
компетентному орґану, а аж кед нє успе ришиц проблем же може поднєсц притужбу 
Локалному омбудсманови, а у 11 случайох гражданє були упознати зоз можлївосцу 
подношеня притужби бо у питаню ситуация зоз компетентносци Локалного омбудсмана и 
случай виполньовал предписани условия за подношенє притужби. Остаток 19 случайох нє 
подпада анї под єдну з наведзених катеґорийох. 
 
 По члену 37. пасус 4. Одлуки о Локалному омбудсманови, у случаю одруцованя 
притужби Локални омбудсман ма обовязку же би подношительови притужби дал совит о 
евентуалних других можлївосцох за витворйованє защити його правох. У таких ситуацийох, 
кед  була поднєшена притужба хтора одруцена пре нєкомпетентносц, як и з нагоди усменей 
розгварки зоз странками, Локални омбудсман гражданох упуцовал на компетентни орґан. 
Гражданє були упуцени на Защитнїка гражданох Републики Сербиї, Покраїнского защитнїка 
гражданох – омбудсмана, Поверенїка за информациї од явней значносци и защиту податкох о 
особносци, потим на правну помоц (Канцелария за одобраванє безплатней правней помоци, 

Биро за даванє правней помоци и адвокатура), Министерство нукашнїх дїлох, Министерство 
правди, Министерство нукашнєй и вонкашнєй тарґовини - Сектор за защиту трошительох, 
Министарство за бриґу о фамелиї и демоґрафию, Покраїнски секретарият за социялну 
политику, демоґрафию и ровноправносц полох, Покраїнски секретарият за образованє, 
управу, предписаня и национални меншини - национални заєднїци - Оддзелєнє за 
инспекцийне надпатранє у обласци образованя, Здравствену инспекцию, Совитнїкa за защиту 
правох пациєнтох, Инспекцию роботи, Републични фонд за пензийне и инвалидске осигуранє, 
Републични геодезийни завод, Народну банку Сербиї, Адвокатску комору Войводини, 
компетентни суд, Явне тужительство, Здруженє за защиту трошительох, Привредну комору 
Сербиї, Комору явних вивершительох, Комору явних нотарох и друге. 
 
 
 6. РОБОТА ЛОКАЛНОГО ОМБУДСМАНА ПО ПРИТУЖБОХ ГРАЖДАНОХ 

 
 У цеку 2024. року Локални омбудсман, як и наведзене, водзел вкупно 163 поступки. У 
цеку 2024. року Локални омбудсман упуцел єдну препоруку и три думаня. У тей часци Звита 
буду представени и даскельо предмети у хторих  Локални омбудсман нє констатовал же 
пришло до препущеня у роботи орґана управи, алє поступок законьчени на даяки други 
способ.   
 
 6.1 ПРЕПОРУКИ, ДУМАНЯ 
 
 По одреднїци члена 42. Одлуки о Локалному омбудсману, кед Локални омбудсман 
утвердзи же исновали нєдостатки у роботи орґана, односно служби, упуци препоруку, думанє 
або предклад орґану, односно служби о тим же як би ше  обачени нєдостаток требал одклонїц. 
Орґан, хторому Локални омбудсман упуцел препоруку, думанє або предклад длужни 
обвисциц Локалного омбудсмана о мирох хтори превжал, односно о причинох пре хтори нє 
поступел спрам препоруки, думаня або предкладу, найпознєйше у термину од 30 дньох од дня 
доставаня препоруки, думаня або предкладу. 
 
 Кед орґан, односно служба, нє поступи спрам препоруки, думаня або предкладу, 
односно нє обвисци Локалного омбудсмана о тим цо превжал, або кед Локални омбудсман 
трима же превжати мири нє одвитуюци, обвисци о тим орґан хтори коньчи надпатранє над 
його роботу. Односно Скупштину Городу, Городоначалнїка або Городску раду, а може и 
препоручиц утвердзованє одвичательносци старшини хтори руководзи зоз орґаном, односно 
зоз службу. 
 
 Правна природа актох хтори приноши Локални омбудсман, насампредз, така же исти 
нє маю обовязкову правну моц. Значи, Локални омбудсман нє ма можлївосц же би орґан 
управи примушел на одредзене дїлованє, алє ма можлївосц же би з арґументами або зоз 
авторитетом прешвечел орґан управи до погришного потерашнього поступаня и нєобходносц 
же би ше исте пременєло.  

 З другого боку, гоч препоруки нє маю обовязкову правну моц, орґани управи маю 
обовязку сотруднїцства зоз Локалним омбудсманом. Зоз Одреднїцу члена 38. пасус 4. Одлуки 
о Локалному омбудсманови предписане же кед орґан, односно служба  нє поступи у складзе 
зоз обовязками хтори утвердзени зоз одлуку, Локлани омбудсман приноши Препоруку, зоз 
хтору упознава орґан, односно службу, зоз предписану обовязку сотруднїцства зоз Локалним 
омбудсманом. Наведзена Препорука  ше вола „Препорука пре нєсотруднїцство“. 
 

ПРЕПОРУКА 
 

 У цеку 2024. року Локални омбудсман упуцел „Препоруку пре нєсотруднїцство“ у 
єдним предмету.  
 

1. 
 Локалному омбудсманови ше обрацела гражданка зоз притужбу у хторей наведла же 
ше жалї на роботу Городскей управи за инспекцийни роботи, Оддзелєнє инспекциї прето же 
ше вецей раз у предходних двох рокох обрацала инспекциї пре ришованє проблема пре  
нєлеґални обєкт сушеда, та ше пре злїванє води зоз предметного обєкта сушеда, пришло до  
пребиваня води, влаги и стваряня плєшнєнїни у бочних просторийох, односно же наступела 
чкода, хтору сушед нє жадал одклонїц. Гражданка ше обрацела будовательней инспекциї же 
би проблем бул ришени и то або прейґ озаконєня або зоз валяньом нєлеґалного обєкта, алє 
почим нє обвисцена о ришованю проблема анї нє на єден з предвидзених способох, обрацела 
ше Локалному омбудсманови.  
 
 Локални омбудсман ше обрацел Городскей управи за инспекцийни роботи, Оддзелєнє 
будовательней инспекциї зоз поволанку же би Локалного омбудсмана, найпознєйше у 
термину од 15 дньох обвисцел о можлївосцох за ришованє проблема на хтори указує 
гражданка. 
 
 З оглядом же у наведзеним термину Локални омбудсман нє приял вияшнєнє, Локални 
омбудсман доручел Городскей управи за инспекцийни роботи, Оддзелєнє будовательней 
инспекциї допис – урґенцию за доручованє одвита, з нагоди хторого Локалному 
омбудсманови тиж нє доручене вияшнєнє.   
 
 На основи шицкого наведзеного, Городска управа за инспекцийни роботи, Оддзелєнє 
будовательней инспекциї у конкретним случаю нє виполнєла обовязку сотруднїцства зоз 
Локалним омбудсманом, з оглядом же нє доручела свойо вияшнєнє з нагоди дописа хтори 
упуцел Локални омбудсман, цо представя потупенє одреднїцох Одлуки о Локалному 
омбудсманови („Сл. лїст Городу Нового Саду“, чс. 59/2019). 
 
 То прето же, по одреднїцох члена 25. пасус 2. Одлуки о Локалному омбудсманови, 
орґани, односно служби маю обовязку сотрудзовац зоз Локалним омбудсманом, а по 
одреднїци члена 38. Одлуки о Локалному омбудсманови кед Локални омбудсман одлучи 
порушац поступок по притужби, обвисци о тим подношителя притужби и орґан, односно 
службу на чийо ше поступанє притужба одноши. Локални омбудсман у обовязки же би у 
каждим предмету за хтори ше одлучел порушац поступок обезпечиц становиско орґана, 
односно служби на чийо ше поступки притужба одноши. Орґан, односно служба, длужна же 

би o своїм становиску обвисцел Локалного омбудсмана у термину хтори му Локални 
омбудсман одредзи, а хтори нє може буц кратши од осем, анї длугши як 30 днї од дня 
приманя обвисценя Локалного омбудсмана о порушованю поступка. Кед орґан, односно 
служба нє поступи у складзе зоз обовязками хтори утвердзени зоз тоту одлуку, Локални 
омбудсман упуцує Препоруку зоз хтору упознава орґан, односно службу, зоз предписану 
обовязку сотруднїцства зоз Локалним омбудсманом. Кед анї после донєшеней Препоруки зоз 
пасуса 4. того члена орґан, односно служба нє поступи по вимоги Локалного омбудсмана, о 
тим ше обвисцує орґан хтори оконьчує надпатранє над його роботу, односно Скупштина 
Городу Нового Саду, Городоначалнїк або Городска рада.  
 
 Маюци у оглядзе тото цо наведзене, Локални омбудсман трима же у роботи 
Городскей управи за инспекцийни роботи, Оддзелєнє будовательней инспекциї исновали 
нєправилносци у роботи, та на основи одреднїци члена 38. пасус 4. Одлуки о Локалному 
омбудсманови, упуцел Препоруку у хторей ше препоручує Городскей управи за инспекцийни 
роботи, Оддзелєнє будовательней инспекциї же би у складзе зоз позитивно-правнима 
предписанями и принципама добрей управи, Локалному омбудсманови доручело свойо 
вияшнєнє з нагоди притужби, у термину од 30 дньох од доставаня препоруки, односно же би 
обвисцел Локалного омбудсмана о мирох хтори превжали, односно о причинох пре хтори нє  
поступели по препоруки Локалного омбудсмана. Тиж, Городскей управи за инспекцийни 
роботи, Оддзелєнє будовательней инспекциї препоручене, же би у своєй будуцей роботи 
превжал шицки потребни мири пре унапредзованє сотруднїцства зоз Локалним омбудсманом. 
 
 Городска управа за инспекцийни роботи, Оддзелєнє будовательней инспекциї 
поступела по препоруки Локалного омбудсмана и доручела вияшнєнє, а поступок у 
наведезним предмету у цеку. 
 

ДУМАНЯ 
 

 У цеку 2024. року Локални омбудсман упуцел три думаня. 
 

1. 
 

 У поступку по притужби граждана, а у вязи зоз проблемом хтори ма зоз ЯКП 
„Водовод и канализация“ Нови Сад, Локални омбудсман Городу Нового Саду порушал 
поступок контроли роботи Подприємства и на основи позбераней правно-релевантней 
документациї, та после анализи списа предметней притужби, а на основи Одлуки о условийох 
и способу организованя роботох у оконьчованю комуналних дїялносцох випоручованя води и 
одклонованя водох („Сл. лїст Городу Нового Саду“, чс. 60/2010, 8/2011 - випр., 38/2011, 
13/2014, 59/2016, 59/2019, 59/2020 и 18/2024), и Одлуки о Локалному омбудсманови („Сл. лїст 
Городу Нового Саду“, чс. 59/19), упуцел думанє ЯКП „Водовод и канализация“ Нови Сад. 
 
 У Думаню ше наводзи же Локални омбудсман дума же ЯКП „Водовод и 
канализация“ направело препущенє у роботи, з оглядом же без предходного преверйованя о 
виполнєносци технїчних условийох за приключованє на явну канализацию заключело 
Контракт, чиї предмет вибудованє приключка на технїчну систему канализациї, по хторим 
подношитель притужби поступел, односно виплацел у подполносци цену за приключок, алє 

же ше после заключованя контракту утвердзело же нє виполнєти технїчни условия за 
приключованє. З оглядом же ше обачени нєдостаток у роботи ЯКП „Водовод и канализация“ 
Нови Сад нє може виправиц односно же ше нє може поконьчиц приключованє на явну 
канализацию, бо нє виполнєти технїчни условия за приключованє подношителя притужби, 
Локални омбудсман упуцел Думанє за будуце поступанє у роботи и указал на длужносц 
поступаня Подприємства у складзе зоз одреднїцами Одлуки о условийох и способу 
орґанизованя роботох у оконьчованю комуналних дїялносцох випоручованя води и 
одклоньованю водох („Сл. лїст Городу Нового Саду“, чс. 60/2010, 8/2011 - випр., 38/2011, 
13/2014, 59/2016, 59/2019, 59/2020 и 18/2024), як и зоз добу роботну праксу, а шицко зоз 
цильом защити правох гражданох.   
  

 Бо, зоз анализу дорученей документациї Локални омбудсман утвердзел же 
подношитель притужби зоз ЯКП „Водовод и канализация“ заключел Контракт чийо предмет 
вибудованє приключка на технїчну систему канализациї, зоз хторим ше оконнчователь - ЯКП 
„Водовод и канализация“ обовязал вибудовац хижни приключок на наведзеней парцели, 
наручитель – граждан ше обовязал плациц цену за предметни приключок. Надалєй, ЯКП 
„Водовод и канализация“ ше обовязала же приключованє на технїчну систему поконьчи 
после подписованя контракта и после обезпечованя условийох за приключованя.   

 
 После заклучованя контракта, подношитель притужби обвисцени же ше нє може 

поконьчиц приключованє на явну канализацию, прето же нє исную технїчни условия. У 
медзичаше подношитель притужби виплацел у подполносци цену за приключок.   
 

 Спрам Думаня Локалного омбудсмана ЯКП „Водовод и канализация“ у своєй роботи 
було длужне же би после преверйованя шицких условийох за приключованє на 
канализацийну мрежу, заключел контракти о приключку на канализацийну мрежу, же би 
гражданє нє приходзели до ситуациї же плаца цену приключка и же после истого буду 
обвисцени же нє исную условия за приключованє. Без огляду же ЯКП „Водовод и 
канализация“ предложело претаргнуц контракт, а уплацени пенєж врациц, Локални 
омбудсман трима же ше ту треба мац у оглядзе и намиру подношителя притужби, хтори мал у 
хвильки заключованя контракта зоз Подприємством, односно же праве преберанє обовязкох 
зоз контракта, подношитель притужби жадал достац приключок на канализацийну мрежу и 
же би на тот способ ришел проблем одводзенє одпадних водох. Подприємство муши з нагоди 
заклучованя таких контрактох зоз гражданами поступац зоз окремну повагу и зоз добру 
роботну праксу, водзаци рахунка о интересох гражданох - хасновательох услугох. 
 

2. 
 
 У поступку по притужби граждана, у хторей виноши заувагу на роботу ЯКП 
„Городске желєнїдло“ Нови Сад пре проблем у вязи нєдоставаня одвита з нагоди вимоги за 
поставянє защитних слупох на уходзе до Каменїцкого парку, Локални омбудсман Городу 
Нового Саду порушал поступок контроли роботи Подприємства и на основи позбераней 
правно-релевантней документациї, анализи списа предметней притужби и члена 42. Одлуки о 
Локалному омбудсманови („Сл. лїст Городу Нового Саду“, чс. 59/19) упуцел думанє ЯКП 
„Городске желєнїдло“. 

 У Думаню ше наводзи же Локални омбудсман трима же ЯКП „Городске желєнїдло“ 
Нови Сад, у конкретним случаю було длужне поднєсц писмену вимогу Покраїнскому заводу 
за защиту природи, пре доставанє акта о условийох и мирох защити природи у вязи поставяня 
слупох у Каменїцким парку, та ше обовязал же ЯКП „Городске желєнїдло“ Нови Сад, у 
складзе зоз одреднїцу члена 42. пасус 2. Одлуки о Локалному омбудсманови, Локалного 
омбудсмана Городу Нового Саду, найпознєйше у термину од 30 дньох од доставаня думаня, 
обвисци о мирох хтори превжати, односно о причинох пре хтори нє поступене по думаню 
Локалного омбудсмана Городу Нового Саду. 
 
 Локални омбудсман трима же ЯКП „Городске желєнїдло“ Нови Сад, а зоз цильом 
поставяня защитних слупох на уходзе до Каменїцкого парку, у конкрентним случаю мала 
обовязку поднєсц писмену вимогу Покраїнскому заводу за защиту природи пре доставанє 
акта о условийох и мирох защити природи у вязи зоз поставяньом слупох у Каменїцким 
парку, маюци у оглядзе одреднїцу члена 57 пасус 4 Закона о защити природи, зоз хторим 
предписане же за роботи и активносци, односно проєкти за хтори ше нє запровадза 
преценьованє уплїва на животни штредок, а хтори можу мац уплїв на вредносци  и ознаку 
защиценого добра, виводжач роботох, односно ношитель проєкта, длужни же би од Завода 
обезпечел акт о условийох и мирох защити природи. 
 
 Спрам становиска Локалног омбудсмана, у конкретним случаю, Подприємство нє 
поступело у складзе зоз одреднїцу Закона о защити природи. Подприємство наведло же з боку 
Покраїнского заводу за защиту природи достало усмени одвит же нє будзе видати акт о 
условийох и мирох защити природи, цо Локални омбудсман нє побива, алє було потребне, же 
би и сам подношитель притужби бул упознати зоз становиском Покраїнского завода за 
защиту природи, же би ше достал одвит о нєсогласносци або согласносци Завода за видаванє 
акта, же би евентуално, у зависносци од одвиту Завода, подношитель притужби могол 
надалєй хасновац правни средства а зоз цильом ришованя проблема. Локални омбудсман 
окреме мал у оглядзе и факт же цитирана норма Закона императивного характеру. 
 
 Локални омбудсман тримал же би було доцильно и хасновите же би ше 
Подприємство обрацело Покраїнском заводу за защиту природи зоз вимогу обезпечиц акт о 
условийох и мирох защити природи, и же би ше на таки способ уподполнєл поступок у вязи 
зоз основами и можлївосцу же би ше поставели защитни слупи у Каменїцким парку, цо 
нєспорне и предмет вимоги подношителя притужби у тей правней ствари. 
 
 ЯКП „Городске желєнїдло“ Нови Сад поступело по думаню Локалного омбудсмана, 
та ше обрацело Покраїнскому заводу за защиту природи пре видаванє акта о условийох и 
мирох защити природи. 
 
 

3. 
 
 У поступку по притужби граждана а у вязи зоз проблемом хтори ма зоз ЯКП 
„Водовод и канализация“ Нови Сад, Локални омбудсман Городу Нового Саду порушал 
поступок контроли роботи Подприємства и на основи позбераней правно-релевантней 
документациї, та после анализи списа предметней притужби, а на основи Одлуки о условийох 

и способу организованя роботох у оконьчованю комуналних дїялносци випоручованя води и 
одклоньованє водох („Сл. лїст Городу Нового Саду“, чс. 60/2010, 8/2011 - випр., 38/2011, 
13/2014, 59/2016, 59/2019, 59/2020 и 18/2024), и Одлуки о Локалному омбудсманови („Сл. лїст 
Городу Нового Саду“ чс. 59/19), упуцел думанє ЯКП „Водовод и канализация“ Нови Сад. 
 
 У Думаню ше наводзи же ЯКП „Водовод и канализация“ Нови Сад було длужно 
поступац у складзе зоз одреднїцами члена 33. Одлуки о условийох и способу орґанизованя 
роботох у оконьчованю комуналних дїялносцох випоручованя води и одклоньованє водох 
(„Сл. лїст Городу Нового Саду“, чс. 60/2010, 8/2011 - випр., 38/2011, 13/2014, 59/2016, 
59/2019, 59/2020 и 18/2024), односно же очитаванє водомера оконьчує найменєй раз у трох 
мешацох, а обовязково пред початок применки новей цени комуналней услуги. У конкретним 
случаю, без огляду на нєможлївосц очитованя водомера пре пременєти замки, Подприємство 
було дужне пробовац очитованє водомера найманєй раз у трох мешацох, як и же би окрем 
єдного воланя прейґ телефона хторе упуцене управительови квартельней заєднїци, превежнє 
и други мири же би управитель квартельней заєднїци и квартельоше були обвисцени о 
нєможлївосци очитованя водомера (зоз охабяньом писменого обвисценя и под.). З оглядом же 
обачени нєдостаток у роботи ЯКП „Водовод и канализация“ Нови Сад нє може виправиц, 
Локални омбудсман упуцел Думанє за будуци поступаня у роботи и указал на длужносц 
поступаня Подприємства у складзе зоз одреднїцами Одлуки о условийох и способу 
орґанизованя роботох у оконьчованю комуналних дїялносцох випоручованя води и 
одклоньованя водох („Сл. лїст Городу Нового Саду“, чс. 60/2010, 8/2011 - випр., 38/2011, 
13/2014, 59/2016, 59/2019, 59/2020 и 18/2024), як и зоз добру роботну праксу, а шицко зоз 
цильом защити правох гражданох як и интересу Подприємства.  
  
 Спрам становиска Локалного омбудсмана, у конкретним случаю Подприємство нє 
поступело у складзе зоз одреднїцу члена 33. Одлуки о условийох и способу орґанизованя 
роботох у оконьчованю комуналних дїялносцох випоручованя води и одклоньованя водох 
(„Сл. лїст Городу Нового Саду“, чс. 60/2010, 8/2011 - випр., 38/2011, 13/2014, 59/2016, 
59/2019, 59/2020 и 18/2024). Прето же, спрам наведзеней одреднїци Одлуки ЯКП „Водовод и 
канализация“ Нови Сад, гоч своєй документациї мало обвисценє же на предметней адреси 
приступ водомеру онєможлївени пре пременки замка, а же нїхто Подприємство у спорним 
периодзе нє обвисцел о можлївосцох приступа односно нє доручени ключ, Подприємство 
односно заняти були у обовязки висц на терен и пробовац оконьчиц меранє потрошенєй води 
на предметней адреси, без охляду на стан хвильково у званїчней документациї у вязи 
доступносци приступа. У конкретним случаю ЯКП „Водовод и канализация“ Нови Сад нє у 
спорним периодзе оконьчовал мераня односно нє було пробованя мераня, цо по оцени 
Локалного омбудсмана нє у складзе зоз добру роботну праксу. Зоз порядним очитаваньом у 
складзе зоз Одлуку и порядним обвисцованьом хасновательох о проблемох у вязи приступа ґу 
месту за меранє, оможлївює ше и хасновательом провадзенє витвореного и задлуженого 
трошеня за период обрахйованя. По оцени Локалного омбудсмана, ЯКП „Водовод и 
канализация“ Нови Сад кед би поступало у складзе зоз цитирану одреднїцу Одлуки, мало 
можлївосц же би после виходзеня на терен и констатованя же ше нє може поконьчиц 
обовязка мераня, охабела писмени шлїд, у форми обвисценя же пробовани оконьчованя 
мераня потрошеней води як же и исте нє було можлїве, и на тот способ би Подприємство 
поступало у складзе зоз добру роботну праксу, водзаци рахунка нє лєм о своїх интересох, алє 
и о интересох хасновательох услугох.  

 Прето, Локални омбудсман тримал же би було доцильно и хасновите же би 
Подприємство убудуце поступало у каждим случаю так як предписане зоз Одлуку о 
условийох и способу орґанизованя роботох у оконьчованю комуналних дїялносцох 
випоручованя води и одклоньованя водох („Сл. лїст Городу Нового Саду“, чс. 60/2010, 8/2011 
- випр., 38/2011, 13/2014, 59/2016, 59/2019, 59/2020 и 18/2024), же би поряднє оконьчовал 
очитованє и же би на тот способ оможлївел хасновац свойо права хтори предписани зоз 
Одлуку, а нараз водзел рахунка о своїм благочасовим и порядним поступаню. 
 
 
 
 

6.2 ПРЕДМЕТИ ХТОРИ ВОДЗЕНИ У 2024. РОКУ 
 
 У наступних статьох буду приказани дзепоєдни з предметох хтори Локални омбудсман 
водзел у цеку 2024. року. 

1. 

 Представнїк правней особи ше обрацела Локалному омбудсманови зоз дописом у 
хторим виражел потребу за будованє аутобуского стаялїща у населєним месце, у блїзкосци 
филияли фирми. 
 
 З нагоди наведзеного проблема, отримана схадза зоз представнїками Городскей управи 
за будовательну жем и инвестициї и ЯГТП Нови Сад, пре розпатранє можлївосци ришованя 
проблема коло будованя аутобуского стаялїща у близкосци филияли фирми, и з тей нагоди 
Локални омбудсман обвисцени о самим поступку коло планованя инвестициї, виробку 
технїчней документациї и реализациї проєкта, як и проблемох хтори можу настац у цеку того 
поступка, усмено. На схадзки виложена можлївосц будованя пешацкей дражки, як и же  
Локални омбудсман достанє писмене вияшнєнє о можлївосци  будованя дражки попри драже 
од  першого аутобуского стаялїща по саму фабрику, же би ше у найвекшей мири могло 
ришиц питанє безпечносци занятих з нагоди їх рушаня по односно од места дзе заняти.   
 
 Городска управa за будовательну жем и инвестициї обвисцела Локалного омбудсмана 
же будованє аутобуского стаялїща зоз аспекта транспортней безпечносци нєможлїва, та же як 
єдноставнєйше ришенє за реализацию предложене же ше ушори пешацка дражка од 
найблїжшого аутобуского стаялїща до самого обєкта фабрики, зоз чим ше зложел и 
представнїк правней особи. 
 
 Маюци у оглядзе наведзене Локални омбудсман обуставел поступок. 

 
2. 

 
 Локалному омбудсманови ше обрацела гражданка, хтора наводзи же уж роками иснує 
проблем зоз колониями вранох кракачкох коло єй будинка, прецо гражданє церпя 

нєподношлїви галай з боку вранох кракачкох у ранших годзинох як же и иснує проблем зоз їх 
изметом хтори наноши чкоду на превозкох.   
 

 Локални омбудсман з нагоду того проблема контактирал Покраїнски завод за защиту 
природи, и у тей розгварки представнїк Завода наведол же врани кракачки файта хтора зоз 
законом защицена и же їх защита реґулована зоз одреднїцами хтори ше одноша на обласц 
ловарства, же є нє упознати можлївосцу ришованя проблема зоз вранами каркачками, та вец 
Локални омбудсман упуцени ше обрациц Покраїнскому секретарияту за польопривреду, 
водопривреду и лєсарство - Оддзелєнє за ловарство и аквакултуру. 
 
 Од представнїкох Покраїнского секретарията за польопривреду, водопривреду и 
лєсарство – Оддзелєнє за ловарство и аквакултуру, усмено, Локални омбудсман обвисцени же 
ше секретарияту уж обрацали гражданє зоз проблемом зоз вранами кракачками, же нє иснує 
єдинствено и тирваце ришенє, и же би ше евентуално могли обрациц ЯКП „Городске 
желєнїдло“ Нови Сад, пре поряднє орезованє древох же би ше зменшало число гнїздох вранох 
кракачкох, односно же порядним орезованьом ше зменшує можлївосц їх ширеня, як и же ше 
врани кракачки правя гнїзда у периодзе од марца до юния мешаца, та ше пре тото треба 
орґанизовац орезованє под час кед то нє случай, та же врани кракачки защицена файта – зоз 
Правилнїком о преглашеню за ловостой защицених файтох дзивини.  
 
 Локални омбудсман ше з нагоди поднєшеней притужби обрацел ЯКП „Городске 
желєнїдло“, та у вияшнєню наведзене же ЯКП „Городске желєнїдло“ задлужене за садзенє  
нового и отримованє иснуюцих древох, садзенє квеца, кошенє трави и други роботи хтори ше 
одноша на отримованє желєнїдла на териториї Городу Нового Саду и пригородских 
населєньох, як и же ше гражданка може обрациц фаховим и квалификованим институцийом 
як цо то Природно математички факултет або Покраїнски завод за защиту природи, пре 
доставанє предкладу и совитох же би ше ришел проблем. 
 
 З тей нагоди гражданка обвисцела Локалного омбудсмана же є задовольна зоз одвитом 
и источашнє виражела подзековносц на анґажованю и труду Локалного омбудсмана, та же ше 
за ришенє проблема обраци менованима институциями, хтори предложело ЯКП „Городске 
желєнїдло“ Нови Сад у своїм допису. 

3. 
 

 Локалному омбудсманови ше обрацел граждан, у вязи зоз проблемом приключованя 
його обєкта на городску канализацийну мрежу, та у притужби наведол же його вимога з боку  
ЯКП „Водовод и канализация“ Нови Сад за приключованє на канализацийну мрежу одбити, 
зоз толкованьом же нє исную у моменту подношеня вимоги технїчни условия за будованє 
канализацийного приключка. Тиж, граждан наведол и же є обвисцени од ЯКП „Водовод и 
канализация“ Нови Сад же ма право на услугу чисценя септичней долїни два раз до рока, алє 
же тото число виходзеня мали за його потреби, та додал и же нє иснує можлївосц же би ше 
септична долїна преширела, и пре тото муши вецей раз до рока приватно орґанизовац 
пражнєнє септичней долїни.   

 Локални омбудман ше обрацел ЯКП „Водовод и канализация“ Нови Сад зоз вимогу за 
доручованє информацийох у вязи зоз наведзеним проблемом, и з тей нагоди з боку 
Подприємства доручени допис зоз вияшнєньом о превжатих активносцох, односно же нє 
исную технїчни условия за приключованє на канализацийну мрежу обєкта граждана, бо нє 
иснує вибудована секундарна канализацийна мрежа хтора би примала одпадни води, та 
наведзене же иснує можлївосц же би ше додатни пражнєня септичней долїни оможлївели 
гражданови.   
 
 Локалному омбудсманови доручени допис з боку ЯКП „Водовод и канализация“ Нови 
Сад, у тим допису наведзене же гражданови одобрени ище два додатни пражнєня септичней 
долїни попри два порядни пражнєня, на хтори ма право на рочним уровню.   
 
 Маюцу у оглядзе же у своїм вияшнєню граждан виражел задовольство хторе достате 
зоз одвитом од ЯКП „Водовод и канализация“ Нови Сад, бо му одобрени додатни пражнєня 
септичней долїни, Локални омбудсман обуставел поступок по притужби.  

4. 
 

 У предмету по притужби граждана, хтори указал на проблем на парцелох у околїску у 
одношеню на його будинок, хторо зароснути и нєотримовани у подполносци, и пре тото 
иснує опасносц од збераня псох блукачох, Локални омбудсман ше обрацел Городскей управи 
за инспекцийни роботи, Оддзелєнє комуналней инспекциї пре обезпечованє информацийох о 
ришованю того проблема.  
 

 Поступаюци инспектор Городскей управи за инспекцийни роботи, Оддзелєнє 
комуналней инспекциї обвисцел Локалного омбудсмана же поконьчене позарядове теренске 
надпатранє на предметней локациї, на хторей ше находза рошлїни хтори сами зишли, та 
видати налог власнїками парцелох же би приведли парцелу до шора.   

 
 Локални омбудсман обвисцени же поконьчене контролне надпатранє и же парцели 
приведзени до шора и очисцени од рошлїнох хтори сами зишли, та поступок пред Локалним 
омбудсманом обуставени.  

5. 
 

 Локалному омбудсманови поднєшена притужба у хторей ше граждан жалї на роботу 
ЯКП „Информатика“ Нови Сад пре рахунок хтори достал, а у хторим пасус заєднїцкей струї 
бул обачлїво звекшани. У своєй притужби граждан додал и же ше управитель будинку жалєл 
пре звекшани рахунок за заєднїцку струю при компетентних, же достал одвит же ше рахунок 
кориґує, цо нє було поконьчене, тиж же пре длуство по тей основи достал опомнуце пред 
утуженє з боку ЯКП „Информатика“ Нови Сад.  

 



20 
 

 Локални омбудсман порушал поступок по поднєшеней притужби, та ше обрацел зоз 
дописом ЯКП „Информатика“ Нови Сад и вимагал доручованє звиту о наводзеньох зоз 
притужби и о можлївосцох ришованє. 
 

 Локалному омбудсманови з нагоди порушаного поступка доручене вияшнєнє з боку 
ЯКП „Информатика“, у хторим ше наводзи же ЯКП „Информатика“ Нови Сад достала налог 
од „Електродистрибуциї Сербиї“ АД за зменьшованє задлуженя за заєднїцку електричну 
струю по члену ґаздовства, та же длуство граждана  на основи тога кориґоване. 

 О информациї ЯКП „Информатика“ Нови Сад обвисцени граждан хтори у 
одредзеним термину нє доручел вияшнєнє на одвит, та Локални омбудсман обуставел 
поступок по притужби. 
 
 

6. 
 

 Локалному омбудсманови Городу Нового Саду обрацел ше граждан зоз Петроварадина 
хтори указал на проблем очкодованя драги. Бо, спрам наводзеньох граждана у Петроварадину 
на Буковацкей драги на даскельо места очкодована драга.   
 
 Локални омбудсман Городу Нового Саду на основи члена 27. Одлуки о Локалному 
омбудсманови порушал поступок по власней инициятиви и обрацел ше Городскей управи за 
инспекцийни роботи. 
 
 Городска управа за инспекцийни роботи, Оддзелєнє инспекциї за транспорт и драги-
Оддзелєнє за контролу драгох доручела информацию Локалному омбудсманови же инспектор 
за контролу драгох зоз виходом на терен констатовал же нє исную очкодованя на предметней 
локациї, односно видза ше шлїди санациї, цо приводзи до заключеня же очкодованя санирани, 
та пре наведзену причину Локални омбудсман Городу Нового Саду обуставел поступок.  

7. 
 

 Локални омбудсман Городу Нового Саду приял притужбу граждана у хторей ше жалї 
на роботу Городскей управи за инспекцийни роботи, бо трима же инспекция нє превжала 
мири зоз своєй компетенциї пре галай хтори приходзи зоз кафича. 
  
 З нагоди притужби Локални омбудсман обрацел ше Городскей управи за инспекцийни 
роботи - Оддзелєнє инспекциї за защиту животного штредку, од хторей достата информация у 
хторей ше наводзи же поконьчене инспекцийне надпатранє, же утвердзене же надпатрани 
субєкт ма Звит о мераню галаю овласценого и акредитованога института, же у звиту стої же 
уровень галаю нє преходзи допущени вредносци, як и же контрола у предметним локалу 
коньчена даскельо раз у цеку прешлого року и чечуцого рока и анї у єдним случаю нє 
утвердзени нєправилносци. Надалєй, Городска управа за инспекцийни роботи наводзи же з 
оглядом же на месце нє утвердзени нєправилносци нєт основи за дальшим водзеньом  

поступка и запровадзаньом мирох защити животного штредку од галаю, о чим обвисцени 
граждан писмено.   
 
 Маюци у оглядзе наводзеня Городскей управи за инспекцийни роботи, Локални 
омбудсман обуставел поступок по притужби, а граждан обвисцени же ше може ознова 
обрациц Городскей управи за инспекцийни роботи, Оддзелєню инспекциї за защиту 
животного штредку зоз вимогу же би ше ознова поконьчело инспекцийне надпатранє над 
роботу кафича.   

 
 
7. АКТИВНОСЦИ ЛОКАЛНОГО ОМБУДСМАНА У ОБЛАСЦИ ЗАЩИТИ И 

УНАПРЕПРЕДЗОВАНЯ ЛЮДСКИХ ПРАВОХ 
 
 

 Окрем поступаня по притужбох гражданох, Локални омбудсман у цеку 2024. рока 
реализовал велї активносци хтори ше одноша на виглєдованя и едукациї, зоз окремним 
акцентом на права окреме чувствительних ґрупох, хтори унапрямени на защиту и 
унапредзованє людских правох. 

 
1. 

Виглєдованє о доступносци транспортних драгох у Городу Новому Саду особом зоз 
инвалидитетом 

 
 Локални омбудсман у цеку 2024. року орґанизовал наставок виглєдованя о 
доступносци транспортних драгох у Городу Новому Саду особом зоз инвалидитетом, хторе 
запровадзене у периоду авґуст – октобер 2024. року, при чому виглєдованє було унапрямене 
на два фактори, иснованє рампох уходно/виходних за приступ дражки и иснованє тактилних 
плочох за олєгчане рушанє слабовидих и шлєпих особох. 
 
 Активносци у вязи виглєдованя о доступносци транспортнїцох у Городу Новому Саду 
особом зоз инвалидитетом Локални омбудсман започал ище 2019. року и исте наставел у цеку 
2020, 2022 и 2023. рока.  
 
 У цеку 2024. року виглєдованє облапело ширши центер Городу Нового Саду, 
огранїчени зоз главнима транспортнима напрямами и то, на заходу Булевар кнеза Милоша, на 
югу улїца Футожска драга, на востоку Булевар Европи и на сиверу Булевар войводи Степи. 
 
 Резултати виглєдованя представени у форми Мапи доступносци, на хторей ґрафично 
представени уровнї доступносци на улїцох и булеварох у зони виглєдованя. 
 
 Мапа доступносци доступна на интернет адреси Локалного омбудсмана Городу 
Нового Саду  lokalniombudsman.novisad.rs 

 
2. 

Едукация о формох насилства ґу старшим и механизми защити 

 
 Локални омбудсман у сотруднїцству зоз Колпинґ Дружтвом Сербиї, запровадзел 
едукацию о формох насилства ґу старшим и механизмох защити. 
 
 Локални омбудсман Городу Ново Саду тримал же би було хасновито же би ше на 
основи резултатох виглєдованьох зоз 2023. року о инфомованосци ґражданох и гражданкох  
Нового Саду о насилству ґу старшим, запровадзели активносци едукативного характера, 
хтори би були унапрямени ґу лєпшей идентификациї насилства и унапредзованю защити 
старшей популациї.  
 
 Циль едукациї бул унапредзованє ступня препознаваня и приявйованя насилства ґу 
старишим у Новим Садзе през: сензитизацию гражданох (насампредз стариших согражданох) 
о важносци приявйованя насилства, едукацию старших согражданох о формох насилства ґу 
старшим, компетентносцох институцийох и механизммох защити, едукацию особох хтори 
даваю помоц и допатраю старших о розличних аспектох феномена насилства ґу старшим.  
 
 Колпинґ Дружтво Сербиї запровадзало активносци, у периодзе од 1. юлия по 15. 
новембер 2024. године, хтори облапяли слїдующи фази:  
 
-формованє тима за запровадзанє проєкту (тим творели: координатор, Чила Стоянович – 
задлужена за планованє активносцох, документованє, провадзенє активносцох, презентацию 
резултатох и подношенє звиту; правни тим творели Наташа Пушич Живанов и Мария Ристич 
Милованович – задлужени за креиранє и запровадзанє едукативних роботньох за старших и за 
пестунки; сертификовани психотерапеут Милош Костич – задлужени за креиранє и 
запровадзанє едукативних роботньох за пестунки; водитель акредитованей обуке за пестунки 
мр Надежда Сатарич; финансийни администратор, Марина Кукин Посинак);   
 
-успоставянє сотруднїцства зоз установами и орґанизациями хтори зозберую старшу 
популацию (зоз цильом отримованя информативно-едукативних активносцох хтори наменєни 
гражданом, сотруднїцство успоставене зоз: Здруженьом пензионерох Городу Нового Саду;  
Здруженьом гражданох Новосадски гуманитарни центер;  Филозофским факултетом у Новим 
Садзе, катедрами за Социялну роботу, Педаґоґию и Психолоґию); 
 
-планиранє и запровадзанє информативно-едукативних сходох (реализовани штири роботнї за 
старших согражданох, и то: две роботнї у Здруженю пензионерох Городу Нового Саду - за 
чийо хасновательох и членох орґанизовани роботнї у шедзиску здруженя и у обєкту на Новим 
Населєню (МЗ Ґаврило Принцип), у Здруженю гражданох Новосадски гуманитарни центер, 
дзе отримана єдна роботня, у просторийох Витаплан клуба за старших, дзе отримана єдна 
роботня, док на Филозофским факулету у Новим Садзе отримане зєдинєне преподаванє,  за 
студентох трох студийских ґрупох - за Социялну роботу, Педаґоґию и Психолоґию.  

 У цеку реализациї роботньох, окремни акцент положени на ошмельованю старших 
гражданох же би ше обрацели за помоц през представянє розличних моделох и програмох 
институционалней и звонкаинституционалней потримовки (Биро за даванє правней помоци, 
Центер за социялну роботу, Локални омбудсман, Поверенїк за защиту ровноправносци, 
Защитнїк правох пациєнтох, здруженя гражданох и їх програми и модели потримовки и др...) 
 
 На роботньох участвовал/ли вкупно 121 граждан/ка. Було 83% учашнїкох женского и 
17% учашнїкох хлопского пола.  
 
 После каждей роботнї/преподаваня, робена евалуация задовольства учашнїкох зоз 
квалитетом змисту и усвоєних информацийох. Резултати евалуациї у ґрупи старших 
согражданох указало же 98% гражданох у велькей мири задовольне зоз викладачами и 
квалитетом змиста, 98% же лєпше розликую файти насилства, 98% же лєпше похопюю кому 
ше треба обрациц у случаю сумнї на насилство, 89% учашнїкох ше чувствовало баржей 
порихтани приявиц насилство (9% умерено, 2% нє), и 98% би таки роботнї препоручело 
другима. 79% старших учашнїкох нїґда скорей нє участвовали на роботньох на тоту тему.   
 
 Резултати евалуациї у ґрупи студентох указали же у велькей мири були задоцольни зоз 
викладачами и квалитетом змиста - 83% (15% часточно и 2% нєзадовольно), 98% лєпше 
розликовало файти насилства, 94% лєпше похопело кому ше треба обрациц у случаю сумнї на 
насилство, 73% учашнїкох ше чувствало баржей порихтано приявиц насилство, (21% 
умерено, 6% нє), и 98% студентох би таки роботнї препоручело другима. 90% учашнїкох зоз 
популациї студентох нїґда скорей нє участвовало у роботньох на тоту тему.   
 
 У цеку едукациї о формох насилства ґу старшим и механизмох защити, орґанизовани и 
запровадзени: 
 
- акредитовани обуки о насилству ґу старшим за пестунки-ґаздинї хтори робя зоз старшима на 
даваню хижного допатраня и помоц кед и орґанозована и реализована обука за пестунки-
ґаздинї у хижним допатраню, автора Надежди Сатарич; 
 
-едукациї о психолоґийних аспектох феномена насилства ґу старшим за пестунки-ґаздинї 
хтори робя зоз старшима на даваню хижного допатраня и помоци. Тоту обуку водзел Милош 
Костич, сертификовани психотерапеут; 
 
-едукациї за пестунки-ґаздинї о механизмох защити старших од насилства ґу старшим, хтору 
обуку запровадзели Наташа Пушич Михайлов и Мария Ристич Милованович зоз Здруженя 
гражданох „Ґрупа будз 1“. 
 
 На роботньох зоз пестунками, окремни акцент положени на насилство хторе ше 
оконьчує спрам дементних особох, способами їх защити, обовязки шицких хтори обача гоч 
яку файту насилства и же би исту приявели. На роботньох за пестунки, вкупно участвовало 12 
пестунки (дзепоєдни прешли шицки три обуки, дзепоєдни єдну, а дзепоєдни два обуки). 

 Вкупне число шицких учашнїкох едукативних активносцох було 133 учашнїкох.  

 
 На основи анализи отриманих роботньох, заключене же континуирана едукация и 
информованє шицких цильних ґрупох важне предусловия кед жадаме же би пришло до 
позитивней пременки у заєднїци кед у питаню тема насилства над старшима.   
 

Реални приклади при шицких цильних ґрупох виволали найвекше интересованє и 
порушали на активне участвованє, роздумованє и даванє идейох же би ше одредзени ситуациї 
могли обкеровац и же би ше насилство могло звесц на найменшу можлїву миру.   

 
 У цеку шицких роботньох учашнїки указовали найвекпе интересованє у дискусиї 
вязане за роботу инстотуцийох, дзе указовали нєдовириє и страх же чи би, як и на яки способ 
реално були защицени, односно, хтори то сиґурни механизми защити у случаю вимесцованя 
зоз насилнїцкого околїска. У тим смислу присуство Локалного омбудсмана на дзепоєдних 
роботньох, уплївовало на дзвиганє довирия, зоз чого ше могло заключиц же у цеку роботньох 
хасновите присуство представнїка институцийох (як локалного омбудсмана так и других) 
хтори би у одредзеним сеґменту активно участвовали зоз своїм знаньом и искуствийом, та 
допринєсли  змоцньованю учяшнїкох же би приявели насилство.   
 
 Вицагнуте заключенє же би за студентох були хасновити медзиґенерацийски роботнї, 
и насампредз практични роботнї, хтори часц програми реализую у правдивих обставинох, на 
терену, у менших ґрупох (нащива Локалному омбудсманови з нагоди приношеня притужби, 
одход до Центру за социялну роботу зоз хаснователями, одход до Дому здравя зоз 
хаснователями и под.). Зоз черанку такого искуствия и знаня могло би ше ефикаснєйше присц 
по предкладанє и до идеї хтори можу буц основа даякого будуцого закладаня за злєпшованє 
положеня старших през превенцию и стварянє условийох хтори елиминую ризики за 
насилство над нїма. 
 
 Презентация реализованих активносцох була запровадзена през трибину, хтора 
отримана дня 15. новембра 2024. року у просторийох ЯВП „Води Войводини“. Трибина 
ношела назву „Превенция насилства над старшима – одвичательносц шицких нас“. На 
трибини, уключуюци и пейц бешеднїкох, було 25 учашнїкох - заменїк Покраїнского секретара 
за социялну политику, демоґрафию и ровноправносц полох, представнїки Локалного и 
Покраїнского омбудсмана, Центра за социялну роботу у Новим Садзе, Ґеронтолоґийного 
центра Нови Сад, Здруженя гражданох Новосадски гуманитарни центер, Каритас, приватного 
давателя услуги Помоц у хижи „Феликс домус“ и представнїки гражданох зоз цильних ґрупох 
старших и студентох. На трибини представени резултати и активносци хтори ше 
запровадзали у периодзе септембер и октобер мешац 2024. року.  
 
 У цеку трибини, а и на каждей з едукативних роботньох и преподаваньох, робена и 
промоция институциї Локалного омбудсмана. 
 

3. 

Едукация занятих у орґанох Городу Нового Саду 
 

 Локални омбудсман традицийно орґанизує едукациї за занятих у орґанох Городу 
Нового Саду, и на таки способ доприноши їх лєпшей оспособеносци за роботи хтори 
оконьчую, и зоз тим поштредно доприноша и лєпшей защити правох гражданох.  Едукациї 
були з рижних обласцох права, у зависносци од актуалней теми и проблематики, а 2024. року 
едукациї ше запровадзали на тему Финансийного управяня и контроли – ФУК. 
 
 

Дводньова едукация на тему Финансийне управянє и контрола – ФУК, отримана дня 
18. и 19. новембра 2024. року, у организациї Локалного омбудсмана Городу Нового Саду и 
Европского младежского центра Войводини. 
 

У цеку першого дня едукациї обробени теми хтори ше одноша на: увод до 
Финансийного управяня и контроли, правни рамики и улога руководительох и занятих у 
систему ФУК-а, после чого Снежана Пейчич винєсла искуствия у вязи возпоставяня и 
имплементациї ФУК-а у Городскей управи Города Суботици. 

 
У другей часци преподаваня обробени теми хтори ше одноша на идентификованє и 

описованє ризику, роботних процесох, преценьованє и ришованє ризику, реґистар ризику, и 
идентификация и дефинованє процеса, лїстина роботних процесох, мапи роботних процесох и 
документация о системи-процедури.  
 

У цеку другого дня едукациї винєшени практични приклади идентификованя и 
описованя ризику и практични приклади идентификованя и дефинованя процеса. 

 
У другей часци преподаваня з боку учашнїкох едукациї поставяни питаня, дати  

адекватни одвити на исти, та на тот способ розтолковани двоєня хтори ше зявюю у пракси з 
нагоди успоставяня, отримованя и порядного ажурираня системи финансиного управяня и 
контроли – ФУК-а.  
 

Едукациї присуствовали представнїки – заняти зоз Городскей управи за общи роботи, 
Городскей управи за урбанизем и будовательни роботи, Городскей управи за маєток и 
маєтково-правни роботи, Городскей управи за инспекцийни роботи, Аґенциї за енерґетику 
Городу Нового Саду, Городскей управи за защиту животного штредку, Городскей управи за 
привреду, Городскей управи за здравство, Городскей управи за образованє, Служби 
Скупштини Городу Нового Саду, Городскей управи за социялну и дзецинску защиту, 
Городскей управи за спорт и младих, Городскей управи за културу, Городскей управи за 
предписаня, Бироа за даванє правней помоци, Дирекциї за робни резерви Городу Нового 
Саду, як и представнїки Локалного омбудсмана Городу Нового Саду. 
 

Преподаваче на фаховей едукациї були: Данка Грубешич, Шеф Служби за интерну 
ревизию Городу Нового Саду, Наталия Раданович, заменїк шефа Служби за интерну ревизию 

и Кристина Лалович, овласцени интерни ревизор у явним сектору Служби за интерну 
ревизию, а присутнима ше обрацела и Снежана Пейчич, руководитель за Финансийне 
управяанє и контролу у Городскей управи Городу Суботици. 

 
 
 

4. 
 

Едукация дзецох о правних пошлїдкох парняцкого насилства 
 
 У сотруднїцстве Локалного омбудсмана и Центра за помоц жертвом насилства „Искра” 
у цеку 2024. року отримани преподаваня у основних школох, зоз цильом едукациї дзецох о 
правних пошлїдкох парняцкого насилства. 
  
 Едукация школярох запровадзена зоз цильом превенциї насилства у школох, зоз 
акцентом же тото тема о хторей потребна нєпреривна робота и розгварка зоз дзецми, шицко 
зоз цильом же би ше дзеци у найчувствительним периодзе учела о правих вредносцох и 
нормох справованя у дружтве.   
 
 Контакт зоз школами витворени прейґ електронскей пошти, же би ше указало на 
условия и значносц хтори проєкт ма за дзеци того возростю, як и директно прейґ телефона зоз 
преподавачами кед ше догваряли термини и поєдиносци значни за реализацию 
преподаваньох. 
 
 Едукациї отримани односно препреподаваня реализовани у ОШ “Иво Лола Рибар” 
Нови Сад, ОШ “Соня Маринкович” Нови Сад, ОШ “Никола Тесла” Нови Сад, ОШ “Васа 
Стаїч” Нови Сад, ОШ “Доситей Обрадович”, ОШ “Коста Трифкович” Нови Сад, ОШ “Дьордє 
Натошевич” Нови Сад и ОШ “Перша войводянска бриґада” Нови Сад. Цильна ґрупа були 
насампредз школяре од V по VIII класу, з тим же ше школи сами опредзельовали хтори 
возрост жадаю же би едукация облапела. Отримано вкупно 41 преподаванє. 

 
Преподаваче були адвокат Саня Мунижаба Яич, хтора ма сертификат за одбрану 

малолїтних починительох виновних дїлох и виновноправну защиту малолїтних очкодованих, 
зоз искуством у одбрани малолїтних и заступаня малолїтних очкодованих, Милица Стошич– 
законски заступнїк Центра за помоц жертвом насилства “Искра” и Ксения Мудри– вецейрочна 
членїца Панела младих совитнїка Републичного омбудсмана и Поверенїци за защиту 
ровноправносци и парняцки едукатор у обласци защити дзецох на интернету . 

 
У рамикох проєкта, отримани преподаваня хтори тирвали по 45 минути (єдна школска 

годзина), хтори починали зоз приповедку о особних искуствийох зоз парняцким насилстве 
преподавача Милиц Стошич, потим ше наставяло зоз вежбу хтору реализовали преподаваче 
Милица Стошич и Ксения Мудри, у хторей школяре мали активну улогу, зоз цильом же би 
школяре през вежбу спатрели яки пошлїдки може охабиц увредзованє парнякох у форми 
шлїдох хтори ше нє видза.   

После того адвокат Саня Мунижаба Яич з дзецми бешедовала о тим цо думаю – чи 

справованє зоз одредзеней вежби и зоз пластифицираних фотоґрафийох хтори им указала, а на 
хторима ше видзи вецей розлични приклади парняцкого насилства (психичне – вербалне, 
физичне, физичне хторе дзеци знїмаю и диґиталне), може привесц до того же ше процив нїх 
док вони малолїтни, водзи виновни поступок пред судом.  

 
Школяром потолковане як випатра поступок хтори ше водзи спрам малолїтнїх, зоз 

наглашку же смутне и ґадне кед дзеци приду на суд, як и же им ше о шицким тим приповеда, 
же би начас кориґовали свойо справованє, же би нїґда нє пришли по таки пошлїдки и же суд 
нє место за дзеци. Потолковане им же сам поступок пред судом нє потрафи лєм их, алє и їх 
родичох и потенциялно цалу фамелию, зоз огляднуцом на одвичательносц родичох за їх 
справованє, а источашнє и на надоплонєнє чкоди хтору їх родичи буду мушиц надополнїц 
парняком хтори повредзени у парняцким насилстве гоч якей файти.   

 
Адвокат Саня Мунижаба Яич школяром виприповедала даскельо вибрани приклади зоз 

пракси, зоз поступкох хтори ше водзели спрам малолїтних, а хтори ше одноша на парняцке 
насилство, вибераюци школяром цикави случаї, зоз хторих могли научиц и чуц прецо 
малолїтни особи законьчели у судским поступку.   

 
Школяром указане и же треба приявиц насилство кед го церпя, бо нє треба таке дацо 

церпиц, а преподавач ше обрацел и тим хтори евентуално оконьчую насилство – же би зоз 
таким справованьом престали такой, бо кед нє знали пред преподаваньом же яки правни 
пошлїдки можу зоз своїм справованьом виволац, после преподаваня знаю и же лєм од їх 
справованя зависши же чи таки правни пошлїдки почувствую на своєй скори. Источашнє, 
школяре поучени о тим же да на насилство нє одвитую зоз насилством, бо то нє способ и же 
на тот способ можу и сами послац насилнїки и вецей нє уживац правну защиту хтору би 
уживали кед би сами приявели насилство.  

 
Даскельо школярох пришло ґу преподавачом после преподаваня, же би подзелєли през 

цо прешли – през даяке парняцке насилство, а було и школярох хтори виявели же ище вше 
церпя парняцке насилство, на цо достали совит ше явиц Центру за помоц жертвом насилства 
“Искра”, пре даванє психолоґийней помоци, зоз даваньом совита такой як ше треба справовац, 
докля у дзепоєдних одзелєньох було дзеци хтори ше препознали у конкретних прикладох, 
после чого наставнїци виприповедали яке искуствиє мали дзепоєдни школяре або цали класи.  

 
Попри позитивних реакцийох школярох на преподаваня – едукациї, позитивни реакциї 

мали и наставнїки, педаґоґове и психолоґове хтори були присутни на преподаваньох, зоз 
виражованьом задовольства же таке преподаванє отримане, хторе препознали як хасновите и 
потребне и як дацо цо по тераз нє мали нагоду чуц, а окреме похвалєли и сами концепт 
преподаваня - як по змисту, так и по способу преподаваняа, при чому дзепоєдни наставнїки 
понукли сотруднїцство и визначовали же су заинтересовани за роботнї, як и же би таки 
преподаваня була хасновити и за родичох да их чую. 

 
У цеку преподаваня робена и промоция институциї Локалного омбудсмана. 

5. 
 

Виглєдованє о насилству у школох 
 

 Локални омбудсман у сотруднїцстве зоз Новосадским гуманитарно - виглєдовацким 
центром зоз Нового Саду, организовал виглєдованє хторе ше одноши на тему парняцкого 
насилства у основних школох на териториї Городу Нового Саду, односно о тим яки форми 
насилства присутни у школох, яка свидомосц школяроюх же би препознали насилство, яка 
форма насилства найзаступенша медзи школярами як и чи школяре упознати на яки способ 
можу приявиц насилство.   
 
 Виглєдованє запровадзане у основних школох на териториї Городу Нового Саду, 
цильна ґрупа були школяре од V по VIII класу, а саме виглєдованє запровадзане прейґ анкети 
хтора дистрибуирована школяром у догварки зоз школами.  
 
 Зоз цильом запровадзаня виглєдованя формовани Тим хтори бул анґажовани на 
витворйованю сотруднїцства зоз директорами, психолоґовами и педаґоґовами хтори заняти у  
основних школох. Єден з членох Тима дипломовани правнїк хтори бул задлужени за виробок 
анкети и дальшу комуникацию зоз школами. Члени Тима обиходзели школи и зозберовали 
обробени анкетни лїстки.  

 
 Почим ше єдна часц питаньох одношел на форми насилства хтори дзеци дожили, цо 
барз чувствительна тема, важне було же би питаня були формуловани так же нє повредзую 
чувства дзецка, Тим за тоту наменку анґажовал Марину Орос, мастер психолоґа, хтора у 
звиту, после достатих резултатох, дала и свойо думанє. 
 
 Анкета була анонимна и мишаней файти, цо значи же школяре, попри понукнутих 
одвитох, могли дац одвити на поставени питаня, а тиж и винєсц свойо замеркованя и 
препоруки. Анкетиранє ше оконьчовало на два способи, у зависносци од догварки зоз школу 
и то зоз помоцу: CAWI методи и PAPI методи. Перша метода подразумйовала „онлайн“ 
пополньованє анкети, односно пополньованє прейґ компютера, на годзини информатики, 
докля друга метода подрозумйовала пополньованє анкети з оловку, у паперовей форми 
(PAPI), та вец зоз придаваньом виполнєтих анкетох членом Тима.  

 
 Анкетиранє школярох ше одбувало у цеку септембра и октобра 2024. року у основних 
школох на териториї Городу Нового Саду.  

 Зоз Анкету бул облапени Город Нови Сад зоз населєнима местами: Буковац, 
Степановичово, Футоґ, Будисава, Петроварадин, Сримска Каменїца, Ковиль, Кисач, Ветернїк, 
Руменка, Беґеч, Шанґай и Кач. 

 
 Анкету пополнєли 3230 школярох. 
 
 З нагоди запровадзеного виглєдованя, отримана и презентация звита о виглєдованю на 
тему парняцкого насилства у основних школох на териториї Городу Нового Саду, на хторей 
присуствовали представнїки Покраїнского защитнїка гражданох-омбудсмана, представнїки 
Городскей управи за образованє и основних школох зоз териториї Городу Нового Саду, 
накадзи и презентовани заключки того виглєдованя и то: 
 
-школяре у найвекшей мири можу препознац физичне насилство, док половка випитаних у 
можлївосци през приклади препознац други форми насилства. Лєм 40,7 % випитаних трима 
же виключованє зоз дружтва представя єдну з форми насилства. Кед дзеци мали нагоду 
написац у хторих ситуацийох ше чувствовали нєприємно, векшина одвитох ше одношела 
праве на тото же були вишмейовани и виключени зоз дружтва пре розличносци (пре висину, 
прето же физично баржей здабу на особу супротного полу, пре спорт хтори дзецко тренира, 
хаснованє особних фотоґрафийох зоз цильом вишмейованє, прето же дзецко ма добри оцени 
и жада провадзиц наставу...). Заключок же дискриминация медзи дзецми и надалєй барз 
присутна, та же зоперанє дискриминациї дацо на чим треба робиц; 
 
-кед слово о одношеню у хторим насилство у школи виражене, 4,1 % школярох трима же 
насилство виражене у одношеню наставнїк-школяр (ту важне наглашиц же випитани особи 
хтори заступаю тото думанє, наведли же були починителє, односно же участвовали у биткох, 
у орґанизованих биткох, у виключованю других зоз дружтва, та у подценьованю других); 
 
- же физичне насилство найчастейше оконьчую хлапци, док дзивчата прихилнєйши же 
насилство оконьчую зоз вишмейованьом, виключованьом и прейґ дружтвених мрежох; 
 
-у случаю стретнуца зоз насилством, випитани особи ше найчастейше обрацаю ґу родичом. 
Тиж, циль тей анкети було и утвердзованє, чом дзеци нє реаґую кед ше стретню зоз 
насилством. Тото питанє ше одношело на ситуацию кед дзецко припатрач насилства, одн. кед 
патри як дахто зоз його околїска церпи насилство. Менши процент нє жада приявиц 
насилство пре страх од вимсценя, док вельки процент випитаних особох трима же ше нє треба 
мишац до того цо их ше нє дотика. Праве тот факт ясни указатель одсуства емпатиї при 
дзецох; 
 
-физичне насилство медзи дзецми найприсутнєйша форма насилства и подполно сиґурно 
форма насилства хтору дзеци найлєгчейше препознаваю. Тому до прилогу гутори и факт же 
вецей як половка випитаних участвовало у биткох, а менши процент дзецох хтори 
участвовали у орґанизованих биткох; 

-гоч вишмейованє других, менши проценюю випитаних препознава як насилство, то нє 
виключує факт же скоро половка дзецох хтора участвовали у анкетираню, наведла же пре 
вишмейованє других ше чувствовало нєприємно и виключено зоз дружтва. Праве прето то и 
проблем, же дзеци барз часто дакого вишмеюю, зоз чим го виключую зоз дружтва, нє 
препознаваюци при тому же тото цо робя представя насилство.  
 
 Спрам думаня дзецох, одношенє школи ґу насилству хвильково благе або умерене. 
Дзеци з велькей часци тримаю же би ше школа требала поставиц строгше кед слово о 
насилству над дзецми, односно у зопераню истого. У одвитох, цо спрам їх думаня школа 
треба школа превжац же би зопарла насилство, дзеци були скоро єдногласни: же би завжали 
строге становиско, же би кари були строгши, же би ше зочели зоз насилнїком и же би 
реаґовали начас, та же би насилнїк бул премесцени до другей школи.   

 
 У одвитох, дзеци наводзели же бим школом требало додзелїц або „змоцнїц“ 
обезбедзенє, док дзеци зоз школох хтори маю обезбедзенє наводза же роботнїци обезбедзеня 
треба же би баржей обрацали увагу на тото цо дзеци робя, же би надпатрали шицки просториї 
у школи, а нє лєм уход до школи.  

 
 Заключок же насилство у школи присутне, та же школи треба же би превжали шицки 
мири хтори им на розпалаганю. Дзеци барз ясни и конкретни у одвитох и совитох хтори маю 
за школу, прецизно наводза цо то цо школи требаю меняц и на яки способ ше може злєпшац 
борба процив насилства над дзецми. Барз ясно описую ситуацию пре хторе чувствую 
нєсиґурно и загрожено, цо барз важне, бо кед у можлївосци тарґетирац проблем насилства, як 
и починителя насилства, вец школа ма задаток превжац шицки правни средства зоз хторима 
буду давац защиту дзецку хторе ше чувствує загрожено, а починитель насилства на адекватни 
способ зопрец же би надалєй нє оконьчовали насилство. 
 
 Єден процент школярох (20%) визначели же ступаю до комуникациї зоз нєпознатима 
особами прейґ дружтвених мрежох. Тиж, дзеци нєжадану вимогу за приятельством нє тримаю 
за интернет насилством. Скоро половка випитаних визначели же достали нєприсподобени 
поруки. Тото претендує же будзе озбильни дружтвени проблем прето же ше у пракси нє 
ридко случує же до сексуалного насилства и знємирйованя приходзи так же насилнїк зоз 
жертву витворює перши контакт праве прейґ дружтвених мрежох.  

 
 Даскельо дзеци у одвитох написало же були жертви сексуалного насилства и 
знємирйованя, алє же им чежко о тим бешедовац. Сексуалне насилство при дзецох табу тема. 
Дзеци заобиходза бешедовац о тим пре чувство ганьби, або заш лєм пре знємиреносц хтору 
чувствую кед треба же би бешедовали о проблему сексуалного насилства зоз хторим ше 
стретали.   
 
 Обачлїве, у одвитох през анкету, же ше при дзецох зявює жаданє за вимсценьом и як 
идея як треба реаґовац на насилство, дзеци предкладаю же треба одвитовац зоз насилством, 
цо проблем на хтори тиж треба реаґовац.   



31 
 

 
 На основи запровадзеного виглєдованя, зоз цильом превенциї, идентификациї и 
ришованя проблема насилства у школох виведзени слїдующи препоруки и то: 

 
-орґанизовац едукациї, як за дзеци, так и за школи о проблему интернет насилства. Важне о 
тим проблему едуковац и наставни кадер, алє и родичох, же би обезпечели адекватну защиту 
кед ше зявя форми интернет насилства; 
-дац одвитуюцу потримовку и помоц дзецом хтори жертви насилства; 
-бешедовац зоз директорами, психолоґами, педаґоґами и наставним кадром зоз цильом 
дознаваня чи, попри дзецох жертвох парняцкого насилства и вони тоти хтори чувствую 
нєприємносц або проблем кед слово о зочованю зоз дзецком хторе оконьчує насилство, або 
зоз старателями дзецка; 
-дац потримовку и информовац занятих у школох о тим же хтори то правни средства хтори 
школа обовязна превжац кед слово о зопераню парняцкого насилства; 
-обезпечиц же би кажда школа мала обезбедзенє, же би число занятих у обезбедзеню 
одвитовала потреби школи, у зависносци од числа школярох и велькосци школи, та же би ше 
водзело рахунка о тим же би роботнїки совисно оконьчовали свою роботу; 
-зоз дзецми бешедовац вецей о емпатиї, заєднїцству, порозуменю и єднакосци. 
 
 

8. ОБИХОДЗЕНЄ МЕСНИХ ЗАЄДНЇЦОХ НА ТЕРИТОРИЇ ГОРОДУ НОВОГО САДУ 

 Локални омбудсман Городу Нового Саду у цеку 2024. року у периодзе од 17. октобра 
по 14. новембер обишол дзевец месни заєднїци на териториї Городу Нового Саду, и то: Месну 
заєднїцу Будисава, Месну заєднїцу Руменка, Месну заєднїцу Кисач, Месну заєднїцу 
Степановичево, Месну заєднїцу Лединци, Месну заєднїцу Ченей, Месну заєднїцу 
Петроварадин, Месну заєднїцу Сримска Каменїца и Месну заєднїцу Беґеч. 

 
 Локални омбудсман реализовал обиходзенє месних заєднїцох на териториї Городу 
Нового Саду зоз цильом же би ше институция Локалного омбудсмана приблїжела гражданом, 
потим же би ше гражданє упознали зоз положеньом и улогу Локалного омбудсмана, як и 
компетентносцами  институциї и поступком пред истим, алє и же би ше упознали зоз їх 
правамаи и обовязками як и же би ше оконьчовала медийска промоция институциї Локалного 
омбудсмана. 
 
 З нагоди обиходзеня месних заєднїцох, канцелария Локалног омбудсмана Городу 
Нового Саду, блогочасово обвисцела и медиї о наиходзацей активносци, же би могли 
випровадзиц тото случованє и информовали явносц о активносци хтора мала за циль 
злєпшованє квалитети живота у месних заєднїцох. Тиж же би гражданє були обвисцени о 
можлївосцох викладаня проблемох и подношеня притужби, у месних заєднїцох було 
визначене обвисценє о датуму и часу кеди гражданє могли приступиц и бешедовац зоз 
занятами зоз канцелариї Локалного омбудсмана.  

 У цеку обиходзеня Месних заєднїцох граждaнє углавним указовали на комунални 
проблеми хтори маю у своїм месце, а тиж ше обрацали у вязи проблема хтори маю зоз 
„Електропривреду Сербиї“ АД. 
 
 З нагоди проблема на хтори гражданє указали, їх штверо поднєсло притужбу 
Локалному омбудсманови Городу Нового Саду, по хторих поступене. 
 
 У случайох кед гражданє указали на проблеми хтори нє у компетентносци Локалног 
омбудсмана або за хтори нє були виполнєти условия за подношенє притужби, Локални 
омбудсман гражданом усмено дал упутства и смернїци о способу ришованя проблема, 
односно упуцел их на институциї хторима потребне же би ше обрацели зоз цильом ришованя 
свойого проблема.   
 
 Локални омбудсман Городу Нового Саду у цеку 2025. року настави зоз активносцу 
обиходзеня месних заєднїцох.  
 
 
 9. ФАХОВО СХОДИ 

 
 Як и предходних рокох, заняти при Локалному омбудсманови були присутни на 
фахових сходох, едукацийох, преподаваньох, схадзкох Здруженя омбудсманох Сербиї и то:  
 
 -Позарядове зашеданє Здруженя омбудсманох Сербиї отримане 21. фебруара 2024. 
року у Београдзе, у святочней сали Городскей општини Врачар. 
 На позарядовим зашеданю вибрани члени орґанох и целох Здруженя омбудсманох 
Сербиї, прилапени Финансийни план здруженя за 2022. и 2023. рок, вименки и дополнєнє 
актох Здруженя, потим предкладаня о унапредзованю роботи здруженя, модели финансованя 
истого, сотруднїцство зоз здруженями омбудсманох других жемох и др. 
 Стоянка Вараїч, заменїк Локалного омбудсмана Городу Нового Саду вибрана за члена 
Етичкого одбору Здруженя.  
 
 -Дня 14. марца 2024. року у просторийох Јужнобачкого управного округа, Каритас 
Сербиї отримал обуку на тему доступней комуникациї. 
 Обуки присуствовали представнїки Јужнобачкого управного округа, Бироа за даванє 
правней помоци, Центра за социялну роботу, Националней службе за даванє роботи, потим 
представнїки других институцийох и орґанизацийох зоз Нового Саду, а спред канцелариї 
Локалного омбудсмана Городу Нового Саду присутна була Стевана Субич, Локална 
омбудсманка. 
 У цеку обуки учашнїки упознати зоз присподйованьом комуникациї у складзе зоз 
 специфичнима потребами каждого поєдинца, на тот способ обезпечуюци правилне 
преношенє информацийох. Присутни учашнїки мали находу ше упознац зоз наменку и 
историятом ясного язика, стандардизацию, як и зоз процесом виробку ясних текстох и 

прикладох добрей пракси. Попри представяня концепта ясного язика, учашнїки информовани 
и о основох вербалней и нєвербалней  комуникациї зоз особами зоз инвалидитетом.   
 
 -Дня 27. марца 2024. року у белавей сали Скупштини Городу Нового Саду, отримана 
панел дискусия на тему провадзеня запровадзаня нового Закона о защити податкох о 
особносци. 
 У панел дискусиї участвовали Милан Маринкович - Поверенїк за информациї од явней 
значносци и защиту податкох о особносци, заменїца Поверенїка Саня Ункович, представнїки 
Служби Поверенїка зоз Оддзелєня за надпатранє над защиту податкох о особносци и 
Оддзелєня за гармонизацию предписаньох и нормативни роботи як и руководительох 
податкох о особносцох, заинтересовани представнїки организацийох цивилного дружтва и 
медийох.  
 Спред канцелариї Локалного омбудсмана Городу Нового Саду були присутни Стевана 
Субич, Локална омбудсманка и Мирко Попович, заменїк шефа фаховей служби Локалного 
омбудсмана. 
  Циль панел дискусиї бул розпатранє применьованя нового Закона о защити податкох о 
особносци  и розпатранє можлївосци за його лєпше применьованє. 
 
 -Дня  28. марца 2024. року у велькей сали Скупштини Городу Нового Саду отримана 
обука овласцених особох за поступанє по вимогох за шлєбодни приступ информацийом од 
явней значносци на тему - Шлєбодни приступ информацийом од явней значносци 
законодавство и пракса. 
 Обуку витворели Поверенїк за информациї од явней значносци и защиту податкох о 
особносци Милан Маринович, Росана Лемут – Стрле преподавач зоз Словениї, и в.д. 
помоцнїца ґенералного секретара - Оддзелєнє за жалби и вивершенє у обласци приступа 
информацийом од явней значносци Славолюупка Павлович. На обуки були присутни и 
Стевана Субич, Локална омбудсманка и Мирко Попович, заменїк шефа Фаховей служби 
Локалного омбудсмана. 
 Циль обуки бул же би ше овласцени особи за поступанє по вимогох за шлєбодни 
приступ информацийом од явней значносци упознали зоз актуелнима законскима ришенями 
(у ЕУ и Републики Сербиї) и оспособели за правилну применку Закона о  шлєбодним 
приступу информацийом од явней значносци. 
 
 -Дня 10. априла 2024. року у Београдзе, отримана конференция „Роботноправни 
аспекти люудских правох-теория и применка“ у орґанизациї Републичней аґенциї за мирне 
ришованє роботних спорох, канцелариї Покраїнского омбудсмана як и канцелариї Локалного 
омбудсмана городу Ниша и городу Краґуєвца, зоз потримовку Здруженя омбудсманох Сербиї, 
и з тей нагоди подписане Порозуменє о сотруднїцству помедзи Аґенцию и Здруженя 
омбудсманох Сербиї. 
 Конференцию отворел републични омбудсман мр Зоран Пашалич, а на сходу були 
присутни локални омбудсмани як и фаховци и професоре зоз обласци роботного права, 
мирителє и арбитри. Спред канцелариї Локалного омбудсмана Городу Нового Саду 

конференциї присуствовали Стевана Субич, Локална омбудсманка и Стоянка Вараїч, заменїк 
Локалного омбудсмана. 
 Циль схода, хтори на єдним месце позберал локалних омбудсманох, мирительох и 
арбитрох Аґенциї, бул здобуванє нових знаньох, черанка добрей пракси и диялоґ о 
унапредзованю защити людских правох и роботних правох хтори зоз нїх походза. 
 
 -У орґанизациї ОЕБС-Мисия у Сербиї, Аґенция за обуку гражданскей инициятиви 
отримала обуку на тему „Управянє зоз проєктним циклусом“, у периодзе од 16. по 18. 
септембер 2024. року на Паличу.  
 На обуки були присутни представнїки локалних омбудсманох як и покраїнского 
защитнїка гражданох-омбудсмана. 
 У цеку обуки учашнїки упознати зоз способом виробку проєкта хтори уключел и велї 
питаня як и дефинованє проблема, розвиванє Смарт цильох, планиранє проєктних 
активносцох, повязованє активносцох зоз цилями, планиранє буджета и проценьованє 
трошкох, виробок лоґичней матрици, писанє проєктох, провадзенє и евалуация пројекта и др. 
 
 -Локална омбудсманка Городу Нового  Саду Стевана Субич, дня 20. септембра 2024. 
року, була присутна схадзки хтори отримана у „Витаплан“-у, и з тей находи ше присутнима 
обрацела нова членїца Городскей ради за социялну защиту и бриґу о фамелиї и дзецох, Соња 
Радаковић, као и в.д. начелника и в.д. заменика начелника Градске управе за социјалну и 
дечију заштиту. 
 На отриманей схадзки ше бешедовало о предстояцих активносцох у мешацу октобру, 
мешацу хтори пошвецени старшима, о социялним подприємстве, о потреби 
медзиґенерацийного повязованя зоз цильом медзисобней потримовки розличних ґенерацийох, 
о проблемох зоз хторима ше зочую особи хтори чежко хори, як и о велїх других темох.   
 
 -Дня 26. септембра 2024. року, у просторийох Здруженя пензионерох Городу Нового 
Саду отримане перше у шору преподаваньох, хтори пошвецени теми насилства над старшима, 
хторе орґанизовало Колпинґ Дружтво Сербиї у сотруднїцстве зоз канцеларию Локалного 
омбудсмана Городу Нового Саду. 
 У уводним викладаню, учашнїком ше обрацели Стевана Субич, Локална омбудсманка 
Городу Нового Саду, хтора присутних упознала зоз компетентносцами Локалного 
омбудсмана, хтори предусловия за обрацанє гражданох Локалному омбудсманови, та на яки 
способ и дзе можу поднєсц притужбу и Чила Стоянович, координаторка програми за старших 
„Витаплан“, хтора присутних упознала зоз роботу и проєктами „Витаплан“-а. 
 Преподаванє мало за тему подзвигованє информованосци гражданох о формох 
насилства, хторим институцийом ше насилство може приявиц, яки процедури приявйованя, а 
окремни акценат бул на розвиваню свидомосци гражданох о важносци 
приявйованя насилства. 
 
 -Локална омбудсманка Стевана Субич и заменїк Локалног омбудсмана Стоянка Вараїч 
були присутни на фокус ґрупи хтора часц активносцох проєкта Age+, хтора отримана дня 16. 
октобра 2024. року у орґанизациї Новосадского гуманитарного центра. 

 Циль проєкта потримовка старшим особом през медзиґенерацийску акцию, будованє 
заєднїци хтора присподобена потребом старших особох, як и змоцньованє капацитетох 
защити, здравства и допатраня.  
 На схадзки ше бешедовало о законченим Локалним акцийним плану, а главна тема 
схадзки була розгварка о критериюмох за „Ageless“ награду як и припознанє за доприношенє 
заєднїци хтора присподобена старшим особом.  
 На фокус ґрупи були присутни и представнїки орґанизатора фокус ґрупи, Городскей 
управи за социялну и дзецинску защиту, ґрупи „Будз 1“, здруженя „Спаялица“ и др. 
 
 -Локална омбудсманка Городу Нового Саду, Стевана Субич и заменїк Локалного 
омбудсмана Стоянка Вараїч  дня 21. октобра 2024. року, обишли Дочасне змесценє за жени и 
дзеци хтори угрожени зоз фамелийним насилством „Сиґурна женска хижа“ у Новим Садзе. 
 Сиґурна женска хижа представя часц Центра за социялну роботу Городу Нового 
Саду, у хторим ше витворює защита женох и дзецох хтори угрожени зоз насилством у 
фамелиї. 
 На схадзки хтору водзела руководителька „Сиґурней женскей хижи“, Илинка 
Йович  бешедовало ше о роботи и  способу функционованя „Сиґурней женскей хижи“ хтора 
хасновательом дава физичну и еґзистенциялну сиґурносц як и психосоциялну и правну 
помоц, а шицко зоз цильом змоцньованя хасновательох за живот без насилства.   
 Тиж, було и слово о потенциялних формох сотруднїцства зоз цильом унапредзованя 
правох хасновательох услугох.   
 
 -Дня 30. октобра 2024. року, у просторийох Филозофского факултета у Новим Садзе, 
отримане преподаваня студентом, пошвецене теми насилства над старшима, хторе 
орґанизовало Колпинґ Дружтво Сербиї у сотруднїцстве зоз канцеларию Локалного 
омбудсмана Городу Нового Саду. 
 Преподаванє мало за тему упознаванє студентох Филозофского факултета у Новим 
Садзе зоз файтами насилства хторе старши часто доживюю, яки то причини и пошлїдки 
односно яка улога каждого члена нашого дружтва у защити и потримовки старшим. 
 Студентом ше обрацела и Стевана Субич, Локална омбудсманка Городу Нового Саду, 
хтора присутних упознала зоз компетентносцами Локалного омбудсмана, яки предусловия за 
обрацанє гражданох Локалному омбудсманови, та на яки способ и дзе можу поднєсц 
притужбу. 
 
 -Дня 25. новембра 2024. року отримана едукация у Основней школи „Коста 
Трифкович“, на хторей була присутна и Локална омбудсманка Стевана Субич, и з тей нагоди 
адвокат Саня Мунижаба Јаич, хтора ма сертификат за одбрану малолїтних починительох 
виновних дїлох и виновноправну защиту малолїтних очкодованих, Милица Стошич – 
законски заступнїк Центра за помоц жертвом насилства „Искра” и Ксения Мудри-парняцки 
едукатор у обласци защити дзецох на интернету, отримали преподаванє, и з тей нагоди  
представели присутним школяром хтори правни пошлїдки парняцкого насилства, як и хтори 
права маю жертви парняцкого насилства спрам починительох и членох їх фамелийох. 

 -Локална омбудсманка Стевана Субич и заменїк Локалного омбудсмана Стоянка 
Вараїч  присуствовали схадзки дня 26. новембра 2024. року у орґанизациї Новосадского 
гуманитарного центра, у рамикох проєкта „Спаялица“. 
 Проєкт „Спаялица“ доприноши твореню инклузивней заєднїци, у хторей старши 
согражданє жию активно, здраво и сиґурно. Главни цилї „Спаялици“ промоция 
медзиґенерацийскей солидарносци и бриґи за старших согражданох, як и звекшованє 
свидомосци о важней улоги хтору старши маю у дружтву. 
 Циль схадзки бул же би ше нашим старшим согражданом приблїжела институция 
Локалного омбудсмана, потим же би ше гражданє упознали зоз положеньом и улогу, як и 
компетенциями институциї и поступком пред исту, алє и же би ше упознали зоз їх правами и 
обовязками як и же би ше источашнє оконьчовала промоция институциї Локалного 
омбудсмана. 
 После отриманей формалней часци схадзки, приступело ше интерактивней дискусиї, у 
хторей гражданє поставяли питаня, виношели свойо думаня и давали предкладаня.   
 
 -Покраїнски защитнїк гражданох – омбудсман дня 27. новембра 2024. року у 
коорґанизациї зоз Правним факултетом  Универзитета у Новим Садзе и Правним факултетом 
Универзитета у Краґуєвцу, отримал медзинародну науково-фахову Конференцию у Новим 
Садзе под назву „Людски права у фокусу“, хтора ше отримала у будинку Ректората 
Универзитета у Новим Садзе. 
  На самим отвераню Конференциї присутних поздравела доц. др Драґана Чорич, 
Покраїнска защитнїца гражданох – омбудсманка як и Министер за людски и меншински 
права Томислав Жиґманов. 
 Циль конференциї бул позберац шицки релевантних учашнїкох зоз академских, 
науково-виглєдовацких и других обласцох, як и представнїкох релевантних институцийох и 
орґанизацийох хтори ше занїмаю зоз защиту и унапредзованьом людских правох и шлєбодох. 
 Вельке число учашнїкох представели свойо идеї о защити и промоциї людских правох 
у розличних обласцох, док учашнїки зоз реґийона алє и зоз Шпаниї, Греческей, Ирскей и 
Нємецкей виложели свойо видзеня и предклади за промовованє людских правох и визначели 
нєдостатки у їх реализациї у пракси.   
 На конференциї були присутни Локална омбудсманка Стевана Субич и заменїк 
Локалного омбудсмана Стоянка Вараїч.  
 
 -Дня 2. децембра 2024. року, у Студентским културним центру у Новим Садзе, 
отримана дзевецнаста по шоре конференция мрежи „Живот без насилства“ под назву „Зоз 
зєдинєним дїлованьом ґу дружтву без насилства – од закона по праксу“. Конференцию 
орґанизовали Покраїнски защитнїк гражданох – омбудсман, як координатор Мрежи, у 
сотруднїцстве зоз Министерством правди Републики Сербиї. 
 Уводну часц конференциї отворела доц. др Драґана Чорич, Покраїнска защитнїца 
гражданох – омбудсманка, хтора визначела значносц сотруднїцства медзи розличнима 
институциями у зопераню насилства.   

 Конференция позберала у Новим Садзе вецей як 120 учашнїкох, представнїкох судох, 
явних тужительствох, центрох за социялну роботу, нєвладових и медзинародних 
орґанизацийох.   
 Конференция мала за циль черанку искуствийох и применьованє добрей пракси, та 
пошвецена темом хтори од велькей значносци за змоцньованє члєнїцох мрежи и 
унапредзованє защити жертвох, институционалного сотруднїцства и змоцньованє системи 
защити жертвох.   
 На конференциї були присутни Локална омбудсманка Стевана Субич и заменїк 
Локалного омбудсмана Стоянка Вараїч. 
 
 -Вочи Медзинародного дня людских правох у Нишу, отримана дводньова конференция 
"Промоция сотруднїцства: Голандско-сербски диялоґ'' на хторей участвовали Министерка 
державней управи и локалней самоуправи Єлена Жарич Ковачевич, Министер за людски и 
меншински права и дружтвени диялоґ Томислав Жиґманов, представнїки локалних 
омбудсманох зоз Сербиї и колеґове зоз Голандиї. 
 Сход орґанизовала Реґийонална канцелария омбудсманох Нишу зоз цильом же би зоз 
представнїками омбудсаманох зоз Голандиї черали искуствия и знаня зоз тей обласци. 
 Спред канцелариї Локалного омбудсмана, на конференсциї була присутна Стевана 
Субич, Локална омбудсманка. 
 
 
 10. ПРИСУТНОСЦ У МЕДИЙОХ 

 
 У цеку 2024. року медиї як и потераз провадзели роботу Локалного омбудсмана 
Городу Нового Саду. Попри писаних виданьох дзепоєдних медийох хтори обявели статї, 
даєдни з линкох ґу обявеним текстом слїдующи:  
 

-О Звиту Локалног омбудсмана за 2023. рок обявени текст на порталу Радио 021. 
Вистка ше може пречитац на слїдующим линку: 
https://www.021.rs/story/Novi-Sad/Vesti/372834/Problemi-sa-partnerom-buka-u-komsiluku-i-
komunalci-Na-sta-se-Novosadjani-zale-ombudsmanu.html 
 

-Локална омбудсманка Стевана Субич госцовала дня 18. априла 2024. року у Раншей 
програми Новосадскей телевизиї. 
Прилог можеце опатриц на линку: https://www.youtube.com/watch?v=m_2YO0nT6U0 
 

-Локална омбудсманка Стевана Субич госцовала дня 11. октобра 2024. року на Радио-
телевизиї Войводини у емисиї „Розгляднїци“. 
Прилог ше може опатриц на линку: https://www.youtube.com/watch?v=VEacb1rXUEM 
 

-О обиходзеню месних заєднїцох з боку Локалного омбудсмана за 2024. рок обявени 
текст на порталу 021.rs. 
Вистку ше може пречитац на слїдующим линку: 
https://www.021.rs/story/Novi-Sad/Vesti/389364/Lokalni-ombudsman-u-turneji-po-mesnim-
zajednicama-u-Novom-Sadu-Evo-kada-ce-biti-u-vasem-komsiluku.html  

-О обиходзеню месних заєднїцох з боку Локалного омбудсмана за 2024. року обявени 

текст на порталу mojnovisad.com. 
Вистка ше може пречитац на слїдующим линку: 
https://www.mojnovisad.com/vesti/lokalni-ombudsman-ce-u-oktobru-i-novembru-obilaziti-mesne-
zajednice-na-teritoriji-novog-sada-id64809.html 
 

-О резултатох обиходзеня месних заєднїцох з боку Локалного омбудсмана за 2024. 
року, у периодзе од 17. октобра по 14. новембер 2024. року, обявени текст на порталу 
Дневник. 
Вистка ше може пречитац на слїдующим линку: 
ЛОКАЛНИ ОМБУДСМАН БЛИЖИ ГРАЂАНИМА Обиласци месних заједница ради 
решавања комуналних проблема 
 

-Дня 06. децембра 2024. року преподавач Йована Ненадов Бекич и Локална 
омбудсманка Стевана Субич госцовали на Радио телевизиї Войводини, у емисиї „Добре рано, 
Войводино“ дзе ше бешедовало о резултатох хтори достати после запровадзеного 
виглєдованя на тему насилства у школох.  
Прилог ше може опатриц на слїдующим линку: 
https://youtu.be/RhIXj4dA7Lk?si=LyYmnMK19224eNAz  

 
 

 
 11. ФИНАНСИЙСКИ СРЕДСТВА  
 

 Зоз одлуку о буджету Городу Нового Саду за 2024. рок („Сл. лїст Городу Нового 
Саду“, чс. 59/23 и 49/24), Локалному омбудсманови обезпечени средства у суми од 
21.315.000,00 динари, хтора ше у цалосци витворюю зоз приходу зоз буджету. У цеку 2024. 
року, Локални омбудсман потрошел 15.848.285,58 динара, цо представя коло 74,35% од 
вкупно одобрених средствох зоз буджета Городу Нового Саду. 

На мено нєпотрошених средствох Локални омбудсман врацел до буджету 5.466.714,42 
динари. 
 
 12. ЗАКЛЮЧОК 

 
 Спрам статистичних податкох зоз Звита може ше заключиц же ше гражданє жаля на 
подобни орґаних управи и указую на подобни проблеми на хтори указовали и предходних 
рокох. 
 
 Цо ше дотика сотруднїцства зоз орґанами управи, зоз мало нє шицкима орґанами 
управи, односно службами Городу Нового Саду сотруднїцство було коректне и благочасово, 
исновала порихтаносц на сотруднїцство и дзека же би ше заєднїцки ришел проблем 
гражданох, а Локални омбудсман ше и у цеку 2025. року будзе намагац же би ше 
сотруднїцство зоз шицкима орґанами, односно службами Городу Нового Саду витворело на 
ище лєпшим уровню, а зоз цильом лєпшого витворйованя правох гражданох.   

 У поглядзе упуцених препорукох орґаном управи тото число менше у одношеню на 
предходни рок, и Локални омбудсман упуцел єдну „Препоруку пре нєсотруднїцство“. Орґани 
управи маю предписану обовязку сотруднїцство зоз Локалним омбудсманом, а благочасово и 
подполне доручованє информацийох од орґанох управи и ришованю проблема гражданох, 
доприноши же би гражданє швидше витворели свойо права.   
 
 Поступанє по притужбох гражданох представя основну активносц Локалного 
омбудсмана, хтора оможлївює защиту правох гражданох, унапредзованє правдивосци, 
осиґуранє одвичательносци орґанох Городу Нового Саду и змоцньованє довирия гражданох 
до институцийох. Медзитим попри поступаня по притужбох, Локални омбудсман у цеку 
прешлого року мал и вельке число обрацаня з боку гражданох, а у вязи зоз проблемами на 
роботу тих субєктох правох чию роботу нє контролує Локални омбудсман, и у нєпоштредней 
розгварки ше указало же иснує вельке задовольство прето же их дахто вислухал, ошмелєл и 
упуцел кому ше обрациц, же би ше ришел проблем на хтори указовали.   
 

Локални омбудсман планує обиходзенє месних заєднїцох на териториї Городу Нового 
Саду и у 2025. року, же би институция Локалного омбудсмана була доступнєйша гражданом. 
Кед у питаню ступень розвитосци свидомосци гражданох у менших штредкох, у вязи улоги и 
иснованя институциї Локалного омбудсмана, може ше повесц же иста нє на задоволююцим 
уровню, на цо уплївовали розлични фактори (нєдостаточна информованосц гражданох о 
компетентносцох Локалного омбудсмана Городу Нового Саду, гражданє часто нє упознати 
зоз своїм правами и зоз механизмами за їх защиту, иснованє тенденциї же ше проблеми 
ришую нєформално место прейґ институцийох, и под.). Почим ступень розвитосци 
свидомосци гражданох о Локалному омбудсманови зависши од самей активносци институциї, 
потримовки медийох як и од свидомосци гражданох о своїх правох, канцелария Локалного 
омбудсмана будзе и убудуце робиц на змоцньованю истей, поштредно през присуство на 
явних случованьох, зоз госцованьом у емисийох на телевизиї и радию, зоз дзелєньом 
брошурох, зоз реализованьом едукацийох зоз обласци защити людских и меншинских правох 
и под., а нєпоштредно зоз одходом до месних заєднїцох и возпоставяньом директного 
контакту зоз гражданами, а шицко зоз цильом лєпшей информованосци гражданох у вязи 
можлївосцох обрацаня Локалному омбудсманови, як механизму защити правох. 
  
 
  Як цо наведзене у Звиту, Локални омбудсман у цеку 2024. року орґанизовал велї 
виглєдованя и едукациї, зоз окремним акцентом на права дружтвено чувствительних ґрупох.   
 
 Локални омбудсман будзе и у наступним року орґанизовац едукациї за занятих у 
орґанох Городу Нового Саду, дзе тема едукациї будзе одредзена у зависносци од того хтори 
проблеми и двоєня буду исновац. Праве позитивни искуствия и резултати зоз предходних 
рокох, уведли як праксу до канцелариї Локалного омбудсмана орґанизованє едукацийох, дзе 
занятим у орґанох Городу Нового Саду оможлївене унапредзованє знаньох, схопносцох и 
компетенцийох, же би ше звекшала ефикасносц роботи и задовольство гражданох.   

 У цеку 2025. године, Локални омбудсман настави свойо активносци зоз цильом 
предлуженя ажурного поступаня по притужбох гражданох, як и запровадзанє цо векшого 
числа едукацийох и виглєдованьох, зоз цильом же би ше злєпшало положенє цо векшого 
числа гражданох, окреме чувствительних ґрупох у Городу Новому Саду.   
 
 У цеку 2025. року канцелария Локалного омбудсмана Городу Нового Саду означує 
петнац роки од початку роботи канцелариї и то дня 11. октобра 2025. року, та з нагоди дня 
канцелариї Локални омбудсман Городу Нового Саду, планує орґанизовац совитованє, на 
хторим би попри едукативней часци, учашнїци совитованя були упознати зоз потерашню 
роботу и резултатами Локалного омбудсмана Городу Нового Саду. 
 
ЛОКАЛНИ ОМБУДСМАН 
Число: XXII-020-12/2025-37 
Датум: 11. марец 2025. року 
Нови Сад  
 

       Локална омбудсманка 
                                                                                  Стевана Субич

